
చైనా రివెంజ్ 
	 అమెరికా దిగుమతులపై  

34 శాతం టారిఫ్ 
	 ఏప్రిల్ 10 నుంచి అమలు
	 గోల్డ్‌కార్డ్‌ ఫస్ట్ లుక్‌ విడుదల 

చేసిన ట్రంప్‌
	 ప్రపంచవ్యాప్తంగా  

తీవ్రమవుతున్న పన్నుల లొల్లి

నేషనల్ బ్యూరో ఏప్రిల్ 04(ప్రజా స్వరం): 
అమెరికా మొదలుపెట్టిన వాణిజ్య యుద్ధంలో 
తాము ఏమాత్రం తగ్గేదే లేదని చైనా బలమైన 
సంకేతాలు పంపింది. తాజాగా వాషింగ్టన్‌ 
నుంచి దిగుమతి అయ్యే వస్తువులపై 34శాతం 
టారిఫ్‌లను విధిస్తున్నట్లు  ప్రకటించింది. 
అమెరికా నుంచి దిగుమతి అయ్యే అన్ని 
రకాల వస్తువులపై ఇది వర్తిస్తుందని ది స్టేట్‌ 
కౌన్సిల్‌ ఆఫ్‌ టారిఫ్‌ కమిషన్‌ వెల్లడించింది. 
ఏప్రిల్‌ 10వ తేదీ ఇది అమల్లో కి రానున్నట్లు  
చెప్పింది. వాషింగ్టన్‌ చర్యలు అంతర్జా తీయ 
వాణిజ్య నిబంధనలకు విరుద్ధమని ఆరోపిం-
చింది. ఏకపక్షంగా ఆర్థిక బెదిరింపులకు 
పాల్పడుతోందని వెల్లడించింది. ‘‘చైనాలోని 
టారిఫ్‌ చట్టం, కస్టమ్స్‌ చట్టం, విదేశీ వ్యాపార 
చట్టం, అంతర్జా తీయ వాణిజ్య నిబంధనల 
ప్రకారం స్టేట్‌ కౌన్సిల్‌ ఆమోదంతో అమెరికా 
నుంచి దిగుమతి అయ్యే వస్తువులపై ఏప్రిల్‌ 10 
మొదలు అదనపు సుంకాలు విధిస్తున్నాం’’ అని 
ది స్టేట్‌ కౌన్సిల్‌ ఆఫ్‌ టారిఫ్‌ కమిషన్‌ వెల్లడిం-
చింది. గోల్డ్‌కార్డ్‌ ఫస్ట్ లుక్‌ విడుదల చేసిన ట్రంప్‌ 
ఈ కొత్త నిర్ణయంతో ప్రస్తుతం అమెరికా నుంచి 

దిగుమతులపై ఉన్న పన్నులకు అదనంగా ఈ 
టారిఫ్‌లు కూడా విధించనున్నారు. కానీ, ఇప్ప-
టికే అమల్లో  ఉన్న పన్ను, ఇతర మినహాయింపు 
పాలసీలు కూడా కొనసాగనున్నాయి. మార్గం 
మధ్యలో ఉన్న సరకులు మే 13లోపు చేరుకొంటే.. 
వాటికి మాత్రం మినహాయింపు లభించనుంది.  
నిన్న ట్రంప్‌ 34శాతం అదనపు సుంకాలను విధిం-
చడంపై బీజింగ్‌ తీవ్రంగా స్పందించింది. తాము 
తగిన విధంగా  ప్రతిస్పందిస్తామని పేర్కొంది. 
చైనా నుంచి అమెరికాకు ఏటా సుమారు 438 
బిలియన్‌ డాలర్ల వస్తువులు ఎగుమతి అవుతుం-
టాయి.  ఇక అమెరికాతో వాణిజ్య చర్చలపై 
చైనా స్పందిస్తూ.. తాము వాణిజ్య ఆందోళనలపై 
వాషింగ్టన్‌తో టచ్‌లో ఉన్నామని చెప్పారు. సమ 
హోదాలో చర్చల ద్వారా సమస్యలు పరిష్కరించు-
కొంటామని బీజింగ్‌ వెల్లడించింది. ‘‘చైనా సహా 
పలు దేశాలపై అమెరికా పరస్పర సుంకాలను 
విధించింది. ఇది ప్రపంచ వాణిజ్య సంస్థ నిబంధ-
నలకు పూర్తిగా విరుద్ధం. అంతేకాదు.. నిబంధనల 
ఆధారంగా పనిచేసే బహుళపక్ష వాణిజ్య వ్యవస్థ-
ను పట్టించుకోలేదు. మా ప్రయోజనాలను రక్షిం-
చుకొనేందుకు స్పందించే హక్కు మాకుంది’’ 
అని చైనా విదేశాంగ మంత్రిత్వ శాఖ ప్రతినిధి 
పేర్కొన్నారు. ఆసియాన్‌, ఐరోపా సమాఖ్యల 
తర్వాత అత్యధికంగా చైనా వస్తువులు అమెరికాకే 
ఎగుమతి అవుతున్నట్లు  గణాంకాలు చెబుతున్నా-
యి. 2024లో అమెరికా-చైనాల మొత్తం వాణిజ్యం 
విలువ 582.4 బిలియన్‌ డాలర్లు. అమెరికా నుంచి 
చైనా దిగుమతి చేసుకొనే వస్తువుల విలువ 143.5 
బిలియన్‌ డాలర్లుగా ఉంది.

దుమ్మురేపిన లక్నో 
	 ఉత్కంఠ పోరులో 12 పరుగుల 

తేడాతో విజయం
	 20 ఓవర్లలో 204 పరుగులు చేసిన 

లక్నో 
 	 191 పరుగులకే ముంబై ఆల్ 

అవుట్ 
	 ప్లేయర్ ఆఫ్ ది మ్యాచ్ గా దిగ్వేశ్ 
నేషనల్ బ్యూరో ఏప్రిల్ 04(ప్రజా స్వరం): 

ఐపీఎల్‌ 18 లో లఖ్‌నవూ సూపర్‌ జెయింట్స్‌ 
రెండో విజయం సాధించింది. ముంబయి ఇం-
డియన్స్‌ తో జరిగిన ఉత్కంఠ పోరులో ఆ జట్టు  
12 పరుగుల తేడాతో గెలుపొందింది. 204 
పరుగుల లక్ష్యంతో బ్యాటింగ్‌ చేసిన హార్దిక్‌ 
సేన 20 ఓవర్లలో 5 వికెట్లు  కోల్పోయి 191 
పరుగులు చేసింది. సూర్యకుమార్‌ యాదవ్‌ 
(67: 43 బంతుల్లో  9 ఫోర్లు , 1 సిక్స్‌), నమన్‌ 
ధీర్‌ (46: 24 బంతుల్లో  4 ఫోర్లు , 3 సిక్స్‌లు) 
చెలరేగారు. ముంబయి విజయానికి చివరి 
ఓవర్లో  22 పరుగులు అవసరం కాగా 9 
పరుగులే వచ్చాయి. లఖ్‌నవూ బౌలర్లలో 
శార్దు ల్‌ ఠాకూర్‌, ఆకాశ్‌ దీప్‌, దిగ్వేశ్‌, అవేశ్‌ 
ఖాన్‌ ఒక్కో వికెట్‌ తీశారు. నాలుగు ఓవర్లు వేసి 
కేవలం 21 పరుగులు ఇచ్చిన దిగ్వేశ్‌కు ప్లేయర్‌ 
ఆఫ్‌ ది అవార్డు  వచ్చింది. 
చెలరేగిన నమన్‌, సూర్య..

204 పరుగుల భారీ లక్ష్యంతో బ్యాటిం-
గ్‌కు దిగిన ముంబయికి రెండో ఓవర్లోనే  షాక్‌ 
తగిలింది. ఆకాశ్‌ దీప్‌ బౌలింగ్‌లో ఓపెనర్‌ 
విల్‌ జాక్స్‌ (5) రవిబిష్ణో య్‌కు క్యాచ్‌ ఇచ్చి ఔట-
య్యాడు. ఆ తర్వాతి ఓవర్లో  శార్దూ ల్‌ ఠాకూర్‌ 
బౌలింగ్‌లో రికెల్టన్‌ ఔటయ్యాడు. అయితే 
వన్‌డౌన్‌లో వచ్చిన నమన్‌ధీర్‌ లఖ్‌నవూ బౌలర్ల-

పై విరుచుకుపడ్డా డు. ఆకాశ్‌దీప్‌ వేసిన నాలుగో 
ఓవర్లో  వరుసగా రెండు సిక్స్‌లు, రెండు ఫోర్లు  
కొట్టా డు. అవేశ్‌ ఖాన్‌ వేసిన ఐదో ఓవర్లో  సూర్య 
సిక్స్‌ కొట్టా డు. అనంతరం ఇద్దరు బ్యాటర్లు  
ఫోర్లతో స్కోర్‌ బోర్డును  ముందుకు తీసుకెళ్లా రు. 
ఈ క్రమంలో దిగ్వేశ్‌ వేసిన తొమ్మిదో ఓవర్‌ 
తొలిబంతికి నమన్‌ బౌల్డ్‌ అయ్యాడు. వికెట్‌ 
పడ్డప్పటికీ మరో ఎండ్‌లో ఉన్న సూర్యకుమార్‌ 
మరింత దూకుడుగా ఆడాడు. అవేశ్‌ ఖాన్‌ వేసిన 
11 ఓవర్లలో వరుసగా రెండు ఫోర్లు  కొట్టా డు. 
బిష్ణోయ్‌  బౌలింగ్‌లో ఫోర్‌ కొట్టిన సూర్య అర్ధశ -
తకం (31 బంతుల్లో ) చేశాడు. దీంతో 15 ఓవర్లు  
ముగిసే సరికి ముంబయి 143/3 పరుగులతో 
నిలిచింది. అవేశ్‌ఖాన్‌ బౌలింగ్‌లో 17వ ఓవర్‌ 
తొలి బంతికి సూర్య భారీ షాట్‌ కొట్టబోయి.. 
అబ్దు ల్‌ సమద్‌కు చిక్కాడు. దీంతో క్రీజులోకి 
వచ్చిన హార్దిక్‌ పాండ్య (28*: 16 బంతుల్లో  2 
ఫోర్లు , ఒక సిక్స్‌) ఇన్నింగ్స్‌ను మందుకు నడి-
పించాడు. చివరి రెండు ఓవర్లలో ముంబయి 
విజయానికి 29 పరుగులు అవసరం కాగా.. 
ఆ జట్టు  విజయం సాధిస్తుందని అంతా అను -
కున్నారు. 19వ ఓవర్లో  తొలి ఐదు బంతులకు 
కేవలం ఐదు సింగిల్సే వచ్చాయి. దీంతో ఇరుజ-
ట్లలోనే ఉత్కంఠ పెరిగింది. మరో బ్యాటర్‌ తిలక్‌ 
వర్మ (25: 23 బంతుల్లో  2 ఫోర్లు ) పరుగులు తీ-
యడానికి ఇబ్బంది పడ్డా డు. ఈక్రమంలో అదే 
ఓవర్‌లో రిటైర్‌ ఔట్‌గా పెవిలియన్‌ చేరాడు. 
దీంతో క్రీజులోకి శాంట్నర్‌ వచ్చాడు. ఇక చివరి 
ఓవర్లో  22 పరుగులు అవసరం అయ్యాయి. 
తొలి బంతికి హార్దిక్‌ సిక్స్‌ కొట్టా డు. రెండో 
బంతికి 2 పరుగులు తీశారు. తర్వాతి నాలుగు 
బంతుల్లో  కేవలం ఒక సింగిలే తీశారు. దీంతో 
ముంబయి విజయం ముంగిట బోల్తాపడింది.  

రాహుల్ .. జర దేఖో 
	 తెలంగాణలో ఏం జరుగుతుందో చూడండి 
	 రాజ్యాంగం నవ్వుల పాలు అవుతోంది 
	 బుల్డో జర్ల పాలన సాగుతున్నది 
	 మీరేమో మోడీని తిడతారు.. రేవంత్ పొగుడుతాడు 
	 మీ నీతిసూత్రాలు, సిద్ధ ాంతం తెలంగాణలో 

అమలవుతోందా? 
	 పార్టీ ఫిరాయింపులు జరుగుతుంటే ఏం చేస్తున్నా రు? 
	 రాహుల్ గాంధీకి హరీశ్ రావు లేఖ
హైదరాబాద్ ఏప్రిల్ 04(ప్రజా స్వరం): తెలంగాణలో రేవంత్ రెడ్డి 

ప్రభుత్వంపై మాజీ మంత్రి, సిద్దిపేట ఎమ్మెల్యే హరీష్ రావు మరోసారి 
తీవ్ర అసంతృప్తి వ్యక్తం చేశారు. ప్రజాపాలన పేరుతో నియంత పాలన 
చేస్తున్నారని విమర్శించారు. ఒకవైపు రాహుల్ గాంధీ ‘ప్రేమ్ కి దుఖాన్’ 
అంటుంటే రేవంత్ మాత్రం.. తనదే అంతా అన్నట్లు  ప్రవర్తిస్తున్నారని 
విమర్శించారు. ఈ మేరకు రేవంత్ పాలన, ప్రవర్తనపై కాంగ్రెస్ అగ్ర-
నేత, లోక్‌సభ ప్రతిపక్ష నేత రాహుల్ గాంధీకి బహిరంగ లేఖ రాశారు. 
అందులో రేవంత్ నాయకత్వంలో రాష్ట్రంలో జరుగుతున్న వికృత 
పాలనపై తీవ్ర నిరసన వ్యక్తం చేశారు. మీరు బోధిస్తున్న నీతి సూత్రాలు, 
కాంగ్రెస్ పార్టీ సిద్ధాం తాలను రేవంత్ తుంగలో తొక్కుతున్నాడని, ఒక 
నియంతలా పాలన సాగిస్తున్నాడంటూ వివరించారు హరీష్ రావు.

‘‘మీరు రాజ్యాంగ విలువల గురించి దేశం మొత్తం తిరిగి మాట్లా డు -
తుంటే, రేవంత్ తన అనాలోచిత, అవగాహనరాహిత్యం వల్ల నిత్యం రా -
జ్యాంగ్యాన్ని అవమానిస్తున్నారు. ఎమ్మెల్యేలు పార్టీ ఫిరాయిస్తే అటోమేటిక్ 
గా డిస్ క్వాలిఫై అయ్యేలా చట్టం చేస్తామని మీరు ఎన్నికల సమయంలో 
చెప్పిన మాటలకు విరుద్దంగా కాంగ్రెస్ ముఖ్యమంత్రి బిఆర్ఎస్ ఎమ్మె-
ల్యేల పార్టీ ఫిరాయింపులను ప్రోత్సహించారు. ఇదే విషయంపై సుప్రీం 
కోర్టును  సైతం అవమానపరిచే విధంగా అసెంబ్లీ లోపల, వెలుపల చేసిన 
రేవంత్ వ్యాఖ్యల పట్ల సుప్రీం కోర్టు  తీవ్రంగా తప్పుపట్టింది. దేశవ్యాప్తంగా 
బుల్డో జర్ రాజ్ ను వ్యతిరేకిస్తున్న మీరు తెలంగాణలో రేవంత్ రెడ్డి చేస్తు-
న్న బుల్డో జర్ రాజ్ పాలనపై ఎందుకు మౌనంగా ఉంటున్నారు. ఇక్కడ 
హైడ్రా, మూసీ ప్రక్షాళన పేరిట బుల్‌డోజర్లు  పంపి పేద, మధ్య తరగతి 
ఇండ్లు  కూలగొడుతున్నాడు’’ అని ఆగ్రహం వ్యక్తం చేశారు.

‘‘ఈ విధ్వంస పూరిత వైఖరి హైద్రాబాద్ సెంట్రల్ యూనివర్సిటీకి చేరి 
వందల ఎకరాల్లో  విధ్వంసానికి తెరతీసింది. జాతీయపక్షి నెమలి సహా 

ఇతర పక్షులు, జంతువులు తమ ఆవాసాలు కోల్పోయాయి. మరోవైపు 
ఈ దుర్మార్గాన్ని  వ్యతిరేకిస్తూ నినదిస్తున్న హెచ్ సీ యూ విద్యార్థు లు, 
ప్రొఫెసర్లపై పోలీసుల దాష్టీకం అందరిని తీవ్రంగా కలిచి వేసింది. ఒక్క 
మీ కాంగ్రెస్ పార్టీ మినహా హెచ్ సీ యూ విషయంపై ఎన్ ఎస్ యూ ఐ 
సహా అన్ని పార్టీలు, వర్గా లు తీవ్రంగా ఖండించాయి. వ్యతిరేకించాయి. 
రోహిత్ వేముల ఆత్మహత్య సమయంలో హెచ్ సీ యూ సందర్శించిన 
మీకు అప్పటి మా ప్రభుత్వం ఎస్కార్ట్ ఇచ్చి, పోలీసు బందోబస్తు ఇచ్చి 
నిరసన తెలిపేందుకు అవకాశం కల్పించిందన్న విషయాన్ని నేను ఈ 
సందర్బంగా గుర్తు చేస్తున్నాను’’ అని తెలిపారు.

‘‘ఆ సమయంలో ఏ కష్టం వచ్చినా అండగా ఉంటానని హెచ్ సీ 
యూ విద్యార్థు లకు మీరు హామీ ఇచ్చిన విషయం గుర్తుందా? నేడు అదే 
యూనివర్సిటీలో మీ సీఎం రేవంత్ రెడ్డి ఇంత దుర్మార్గం చేస్తుంటే మీరు 
మౌనంగా ఉండటం సెంట్రల్ యూనివర్సిటీతో సహా యావత్ తెలం-
గాణను ఆశ్చర్యానికి గురి చేస్తున్నది. సుప్రీం కోర్టు  ఆదేశాలు ఇచ్చేదాక 
కాంగ్రెస్ ప్రభుత్వం హెచ్ సీ యూలో విధ్వంస కాండను ఆపలేదు. హెచ్ 
సీ యూ విషయంలో మీరు, మీ పార్టీ మౌనంగా ఉండడానికి కారణం తె -

లపాలని హెచ్ సీ యూ విద్యార్థు లు, యావత్ తెలంగాణ ప్రజల తరుపున 
మిమ్మల్ని డిమాండ్ చేస్తున్నాం. మీరు క్రోనీ కాపిటలిజంకు వ్యతిరేకంగా 
మరియు అదానీ వ్యాపార విస్తరణపై దేశవ్యాప్తంగా గట్టిగా పోరాటం 
చేస్తుంటే, ఇక్కడ మీ ముఖ్యమంత్రి ఆదానీకి రెడ్ కార్పెట్ వేసి ఆహ్వానిం-
చారు’’ అని అన్నారు.

‘‘ఆదానీ సిమెంట్ ఫ్యాక్టరీ భూసేకరణ కోసం నల్గొం డ జిల్లా లో 
రైతులపై పోలీసులు దాడి చేస్తే, మీరు మౌనంగా ఉండి పోయారు. ఫార్మా-
విలేజ్ పేరుతో పచ్చని పొలాల్లో  చిచ్చు రేపి, ఆదివాసీ రైతులను చితగ్గొ ట్టి, 
బేడీలు వేస్తే మౌన మునిగా మిగిలిపోయారు. ఒకవైపు మీరు మోదీ ప్రభు-
త్వానికి వ్యతిరేకంగా పోరాటం చేస్తుంటే, మరోవైపు మీ ముఖ్యమంత్రి 
ఆయనను "బడే భాయ్" అని సంభోదిస్తున్నారు. ఇవన్నీ మీ అంగీకారంతో 
జరగుతున్నాయా, లేక మీకు తెలిసి కూడా మౌనం వహిస్తున్నారా? అనే 
దానిపై తెలంగాణ సమాజం మీ నుండి స్పష్టమైన వివరణ ఆశిస్తున్నది. 
మీరు ప్రవచిస్తున్న నీతి సూక్తులను మీ ముఖ్యమంత్రి మరియు మీ కాంగ్రెస్ 
ప్రభుత్వం పాటించే విధంగా తగు సూచనలు ఇస్తారని ఆశిస్తున్నాను’’ 
అని రాసుకొచ్చారు.

సీతమ్మకు బంగారు చీర 
	 భద్రాద్రికి పంపనున్న  

నేతన్న హరిప్రసాద్
	 చేనేత మగ్గంపై నేసిన  

బంగారు పట్టు చీర
	 పదిరోజుల పాటు శ్రమించి తయారీ 
	 మూడేండ్లు గా చీరను 

తయారుచేస్తు న్న హరిప్రసాద్ 
హైదరాబాద్ ఏప్రిల్ 04(ప్రజా స్వరం):

చేనేతకు కేంద్రంగా మారిన సిరిసిల్లకు చెందిన 
నేత కార్మికుడు వెల్ది హరిప్రసాద్ మరో సారి వార్తల్లో -
కి ఎక్కారు. శ్రీరామనవమి పండుగ సందర్భంగా 
భద్రాచలంలోని రామాలయం సన్నిధిలో జరగను -
న్న సీతారాముల కల్యాణానికి హరిప్రసాద్ సీతమ్మ 
వారికి బంగారు చీరను అందించనున్నారు. వైవి-
ధ్యమున్న బంగారు, వెండి చీరలు నేసి కేంద్ర, రాష్ట్ర 
ప్రభుత్వాల నుంచి ఎన్నెన్నో అవార్డు లు పొందిన 
సిరిసిల్ల కార్మికుడు హరిప్రసాద్ ప్రత్యేకంగా డిజైన్ 
చేసి చేనేత మగ్గం పై నేసిన బంగారు పట్టు చీరను 
అందించనున్నారు. కల్యాణం సందర్భంగా రాముల 
వారికి కూడా పంచెను తన చేత్తో నేసి బహుమతిగా 
అందిస్తున్నానని హరిప్రసాద్ ‘ఫెడరల్ తెలం-
గాణ’కు చెప్పారు.
పది రోజులు శ్రమించి...

సిరిసిల్ల నేత కార్మికుడు వెల్ది హరిప్రసాద్ పదిరో -
జుల శ్రమించి సీతమ్మ వారికి ప్రత్యేక బంగారు పట్టు  
చీరను నేశారు. చీర వేయడానికి 10 రోజుల పాటు 
శ్రమించానని హరిప్రసాద్ చెప్పారు. చీర కొంగులో 
భద్రాద్రి ఆలయ మూలవిరాట్ దేవతామూర్తులను 

వచ్చే విధంగా నేశారు. చీర కింది బార్డర్లో  శంకు 
చక్ర నామాలు హనుమంతుడు గరుత్మంతుడు 
వచ్చే విధంగా పొందుపరిచి నేశారు. అంతేకాకుం-
డా చీర మొత్తం కూడా శ్రీరామ రామ రామేతి రమే 
రామే మనోరమే సహస్రనామ తత్తుల్యం రామనామ 
వరాననే అనే శ్లో కం 51 సార్లు  వచ్చే విధంగా 
నేయడం విశేషం.సీతమ్మ వారికి సిరిసిల్ల నేత కార్మి -
కుడు బంగారు పట్టు చీరను బహుమతిగా ఇవ్వడం 
గొప్ప విశేషమని కోరుట్లకు చెందిన సీనియర్ జర్న-
లిస్ట్ గోనే రాజేంద్రప్రసాద్ ప్రశంసించారు.
వన్ గ్రామ్ గోల్డ్  జరి పట్టు  దారంతో...

చీరలో వన్ గ్రామ్ గోల్డ్ జరీ పట్టు  దారాన్ని ఉపయో-
గించి ఏడు గజాల చీరను ఎనిమిది వందల గ్రాములు 
ఉండేవిధంగా నేశారు. ఇలా దేవతామూర్తులకు 
అరుదైన చీరలు నేస్తూ హరిప్రసాద్ పలువురి ప్రశంస-
లు అందుకున్నారు. ఈ అరుదైన చీరలను ప్రభుత్వం 
కొనుగోలు చేసి దేవాదాయ శాఖకు అందించాలని 
మా చేనేత కళను ప్రోత్సహించాలని హరిప్రసాద్ 
కోరారు. ప్రతి సంవత్సరం సీతారాముల కల్యాణానికి 
మా సిరిసిల్ల నేతన్నకు పట్టు  వస్త్రా లు నేసే అవకాశం 
కల్పించాలని ముఖ్యమంత్రి రేవంత్ రెడ్డిని హరిప్రసా-
ద్ ప్రత్యేకంగా కోరుకున్నారు.గత మూడు సంవత్సరా-
లుగా సీతారాముల కల్యాణానికి ప్రత్యేకమైన చీరలు 
నేస్తున్న హరి ప్రసాద్ ను పలువురు అభినందించారు.

రాష్ట్ర  ప్రజలకు శ్రీరామనవమి కానుక 
	 ఇందిరమ్మ ఇండ్ల పథకం అమలు 
	 లబ్ధిదా రులకు ఇండ్ల నిర్మాణం 

ప్రారంభం 
	 పేదలకు నిజమైన బహుమతి 

అందజేస్తాం
	 మంత్రి పొంగులేటి శ్రీనివాస్ రెడ్డి

హైదరాబాద్ ఏప్రిల్ 04(ప్రజా స్వరం):

తెలంగాణ రాష్ట్ర రెవెన్యూ,  గృహ నిర్మాణ శాఖ 
మంత్రి పొంగులేటి శ్రీనివాస్ రెడ్డి రానున్న శ్రీరామ-
నవమి తరువాత రాష్ట్ర ప్రజలకు మరో శుభవార్త 
ఉంటుందని ప్రకటించారు. కాంగ్రెస్ ప్రభుత్వం ఎన్ని -
కల హామీలోని ముఖ్యమైన "ఇందిరమ్మ ఇళ్ల" పథకం 
అమలుపై స్పష్టత ఇచ్చారు. శ్రీరామనవమి తరువాత 
లబ్ధిదారులకు ఇళ్ల నిర్మాణం ప్రారంభమవుతుందని 
తెలియజేశారు.
ఇందిరమ్మ ఇండ్ల నిర్మాణం

తెలంగాణలోని నిరుపేదలకు సొంతింటి కలను 
నెరవేర్చేందుకు రేవంత్ రెడ్డి సర్కార్ ఇందిరమ్మ ఇండ్ల 
పథకాన్ని అమలు చేస్తున్న విషయం తెలిసిందే. ఇప్ప-
టికే ఈ పథకాన్ని ప్రభుత్వం లాంచనంగా ప్రారంభిం -
చింది. లబ్దిదారులకు సంబంధించి జాబితాలు కూడా 
ప్రకటించింది. ఈ మేరకు.. ఫిబ్రవరి 21, 2025న 
నారాయణపేట జిల్లా  అప్పక్కపల్లిలో ఇందిరమ్మ ఇళ్ల 
పథకం తొలి విడత కింద 72,045 గృహాల నిర్మాణా -

నికి సీఎం రేవంత్ రెడ్డి శంకుస్థా పన చేసిన విషయం 
తెలిసిందే. ఈ నేపథ్యంలోనే.. మంత్రి పొంగులేటి శ్రీ -
నివాస్ రెడ్డి కీలక అప్డేట్ ఇచ్చారు. ఇందిరమ్మ ఇండ్ల 
లబ్దిదారులకు శ్రీరామనవమి కానుక అందజేయను -
న్నట్టు  తెలిపారు. శ్రీరామనవమి తరువాత నుంచి 
ఇందిరమ్మ ఇండ్ల నిర్మాణం చేపట్టనున్నట్టు  మంత్రి 
ప్రకటించారు.

ఇందిరమ్మ ఇళ్ల నిర్మాణం అర్హు లైన లబ్ధిదారులకు 
మంజూరు చేయనున్నట్లు  మంత్రి వెల్లడించారు. ప్ర-
భుత్వం తీసుకొచ్చిన ఇందిరమ్మ ఇళ్ల పథకం పేదలకు 
నిజమైన బహుమతి అని చెప్పారు. గత పాలకులు 
పేదల కోసం ఎటువంటి గృహ నిర్మాణం చేయలేదని, 
కానీ కాంగ్రెస్ ప్రభుత్వం అధికారంలోకి రాగానే ఈ 
పథకాన్ని అమలు చేస్తోందని చెప్పుకొచ్చారు. దిరమ్మ 
ఇళ్ల నిర్మాణం ద్వారా లక్షలాది పేద కుటుంబాలకు 
సొంత గృహాలు అందించబోతున్నట్లు  మంత్రి ప్రక-
టించారు.

లబ్ధిదారుల ఎంపిక ప్రక్రియను త్వరితగతిన 
పూర్తిచేయాలని అధికారులను ఆదేశించారు. పార -
దర్శకత కోసం ఆధునిక టెక్నాలజీని వినియోగించి, 
నిజమైన పేదలకు గృహ సౌకర్యం అందించనున్న-
ట్లు  చెప్పారు. ప్రస్తుతానికి రాష్ట్ర వ్యాప్తంగా 4 లక్షల 
గృహాల నిర్మాణానికి అనుమతులు మంజూరైనట్లు  
వెల్లడించారు. మొత్తం 10 లక్షల ఇళ్ల నిర్మాణం లక్ష్యం -
గా ప్రభుత్వం ప్రణాళిక రూపొందిస్తున్నట్లు  తెలిపారు.

చదువులో మనం టాప్ ఉండాలె 
	 విద్యావ్యవస్థను ప్రక్షాళన చేయండి 
	 వర్సిటీల్లో  అక్కర్లేని  

కోర్సులు తీసేయండి 
	 విద్యావ్యవస్థలో ప్రక్షాళన అవసరం 
	 విద్యాశాఖపై సమీక్షలో  

సీఎం రేవంత్ రెడ్డి
హైదరాబాద్ ఏప్రిల్ 04(ప్రజా స్వరం):

తెలంగాణ రాష్ట్రంలో మెరుగైన విద్యా వ్యవ‌స్థ 
రూప‌క‌ల్ప‌న‌కు స‌మ‌గ్ర విధాన ప‌త్రం రూపొందించా -
ల‌ని ముఖ్యమంత్రి ఎ.రేవంత్ రెడ్డి విద్యా క‌మిష‌న్‌ను 
ఆదేశించారు. ఉత్త‌మ విద్యా వ్య‌వ‌స్థ ఏర్పాటుకు 
ఎంత వ్య‌య‌మైనా వెనుకాడ‌మ‌ని సీఎం తెలిపారు. 
క్షేత్ర స్థాయి  ప‌రిస్థితుల‌కు అద్దం ప‌ట్టేలా విధాన‌ప-
‌త్రం ఉండాల‌ని,అదే స‌మ‌యంలో అది ఆచ‌ర‌ణ‌కు 
దూరంగా ఉండ‌కుండా చూసుకోవాల‌ని సీఎం 
హిత‌వు ప‌లికారు.ప్ర‌స్తుత విద్యా వ్య‌వ‌స్థ‌లో లోపాలు.. 
తీసుకురావ‌ల్సిన సంస్క‌ర‌ణ‌ల‌పై ముఖ్య‌మంత్రి ఏ.రే-
వంత్ రెడ్డి ఐసీసీసీలో శుక్ర‌వారం స‌మీక్ష నిర్వ‌హిం-
చారు. విద్యా రంగానికి త‌మ ప్ర‌భుత్వం ఇస్తున్న ప్రా -
ధాన్య‌త‌, ఉపాధ్యాయుల నియామ‌కం, అమ్మ ఆద‌ర్శ 
క‌మిటీలు, పుస్త‌కాలు, యూనిఫాంల పంపిణీతో 
పాటు యంగ్ ఇండియా ఇంటిగ్రేటెడ్ రెసిడెన్షియ‌ల్స్ 
స్కూళ్లు , యంగ్ ఇండియా స్కిల్ యూనివ‌ర్సిటీల 
నిర్మాణాన్ని ముఖ్య‌మంత్రి వివ‌రించారు. ప్రాథ‌మిక 
ద‌శలో అందే విద్య‌తోనే పునాది బ‌ల‌ప‌డుతుంద‌ని.. 
ప్రాథ‌మిక విద్య‌ను బ‌లోపేతం చేస్తే ఉన్న‌త చ‌దువుల్లో  
విద్యార్థు లు మ‌రింత మెరుగ్గా  రాణించ‌గ‌ల‌ర‌ని సీఎం 
రేవంత్ రెడ్డి అభిప్రాయ‌ప‌డ్డా రు. అంగ‌న్‌వాడీలు, ప్రా-
థ‌మిక పాఠశాల స్థాయి లో తీసుకురావల్సిన మార్పు-
ల‌పై స‌మాజంలోని వివిధ సంఘాలు, ప్ర‌ముఖుల‌తో 
చ‌ర్చించి మెరుగైన విధాన ప‌త్రం రూపొందించాల‌ని 
సీఎం సూచించారు. మ‌న‌కు ఉన్న వ‌న‌రులు స‌ద్విని-
యోగం చేసుకోవాల‌ని, విద్యా వ్య‌వ‌స్థ‌లో తెలంగాణ 
అగ్ర‌గామిగా ఉండేందుకు దోహ‌ద‌ప‌డేలా సూచ‌న‌లు, 
స‌ల‌హాలు ఉండాల‌ని సీఎం సూచించారు.

వివిధ రాష్ట్రాల్లో  ని ప‌ర్య‌ట‌న‌లు, ఆయా రాష్ట్రా లు, 
ఇత‌ర దేశాల్లో  ప్రాథ‌మిక విద్య‌లో అనుస‌రిస్తున్న వి -
ధానాల‌ను విద్యా క‌మిష‌న్ ఛైర్మ‌న్ ఆకునూరి ముర‌ళీ 
ప‌వ‌ర్ పాయింట్ ప్ర‌జంటేష‌న్ ద్వారా వివ‌రించారు. 
1960 ద‌శ‌కం నుంచి ప్ర‌స్తుతం వ‌ర‌కు విద్యా వ్య‌వ-
‌స్థ‌లోని తీసుకువ‌చ్చిన ప‌లు సంస్క‌ర‌ణ‌లు క్ర‌మేణా 
విద్యార్థు ల సృజ‌నాత్మ‌క శ‌క్తి, ఆలోచ‌నాధోర‌ణిని 
ఎలా హ‌రించి వేశాయో ఫౌండేష‌న్ ఫ‌ర్ డెమోక్ర‌టి -
క్ రిఫార్మ్స్ ప్ర‌ధాన కార్య‌ద‌ర్శి డాక్ట‌ర్ జ‌య‌ప్ర‌కాశ్ 
నారాయ‌ణ వివ‌రించారు. విద్యా వ్య‌వ‌స్థ‌లో మార్పు-
ల‌కు ప‌రీక్ష‌ల విధానం, పాఠ‌శాల‌ల్లో  త‌నిఖీలు, జీవ‌న 
నైపుణ్యాల పెంపున‌కు తీసుకోవాల్సిన చ‌ర్య‌ల‌ను 
ఆయ‌న సూచించారు. స‌మీక్ష‌లో ముఖ్య‌మంత్రి 
స‌ల‌హాదారు వేం న‌రేంద‌ర్ రెడ్డి, రాష్ట్ర ప్ర‌భుత్వ స‌ల-
‌హాదారులు కేశ‌వ‌రావు, శ్రీ‌నివాస‌రాజు, ముఖ్య‌మం-
త్రి కార్య‌ద‌ర్శి మాణిక్ రాజ్‌, సీఎం ఓఎస్డీ వేముల 
శ్రీ‌నివాసులు, విద్యా శాఖ కార్య‌ద‌ర్శి యోగితా రాణా, 
ప్రాథ‌మిక విద్యా శాఖ డైరెక్ట‌ర్ న‌ర‌సింహారెడ్డి, విద్యా 
క‌మిష‌న్ స‌భ్యులు ప్రొఫెస‌ర్ పి.ఎల్‌.విశ్వేశ్వ‌ర్‌రావు, 
చార‌కొండ వెంక‌టేష్‌, కె.జ్యోత్స్న శివారెడ్డి, ప‌లు ఎన్జీ-
వోల ప్ర‌తినిధులు పాల్గొన్నా రు.

హెచ్‌సీయూ భూములపై కమిటీ
	 రేవంత్ సర్కార్ కీలక నిర్ణయం 
	 ఇప్పటికే సర్కారుకు సుప్రీం చురకలు 
	 రాష్ట్ర  వ్యాప్తంగా  

తీవ్రస్థాయి లో ఉద్యమం 
	 ఈ భూములపై  

మంత్రులతో ప్రత్యేక కమిటీ
హైదరాబాద్ ఏప్రిల్ 04(ప్రజా స్వరం):

తెలంగాణలో సంచలనంగా మారిన రంగారెడ్డి 
జిల్లా  శేరిలింగంప‌ల్లి మండ‌లం కంచ గ‌చ్చిబౌలిలో-
ని 400 ఎక‌రాల భూమి వ్యవహారంపై రేవంత్ రెడ్డి 
సర్కార్ కీలక నిర్ణయం తీసుకుంది. ప్రస్తుతం ఈ 
భూములపై తీవ్ర స్థాయి లో వివాదం నడుస్తుండగా.. 
ఇప్పటికే సుప్రీంకోర్టు  స్టే విధిస్తూ ప్రభుత్వ తీరుపై 
ఆగ్రహం వ్యక్తం చేసింది. ఈ సందర్భంగా ప్రభుత్వం 
కీలక నిర్ణయం తీసుకుంది. భూమి అంశంపై స్పష్టత 
తీసుకురావటానికి.. ప్రభుత్వం మంత్రులతో కూడిన 
ప్రత్యేక కమిటీని ఏర్పాటు చేసింది. ఈ కమిటీలో 
డిప్యూటీ సీఎం మల్లు  భట్టి విక్రమార్క, శ్రీధర్ బాబు, 
పొంగులేటి శ్రీనివాస్ రెడ్డి సభ్యులుగా ఉంటారు. ఈ 
త్రిసభ్య కమిటీ.. హైదరాబాద్ సెంట్రల్ యూనివ-
ర్సిటీ అధికారులు, విద్యార్థు లు, ప్రజా సంఘాలతో 
సంప్రదింపులు జరుపనుంది. ఈ సంప్రదింపుల 
ద్వారా.. విద్యార్థు లు, ప్రజాసంఘాలు, ప్రజలకు 
ప్రభుత్వం లక్ష్యాలు, విధానాలు తెలియజేయటమే 
కాకుండా.. వాటిపై వచ్చే అభిప్రాయాలు తీసుకుని 
ఎవరికీ ఎలాంటి అభ్యంతరాలు లేకుండా వివాదాన్ని 
పుల్ స్టాప్  పెట్టా లని సర్కార్ యోచిస్తోంది. అయితే.. 
ఈ 400 ఎకరాల భూమిని గతంలో హైదరాబాద్ 
సెంట్రల్ యూనివర్సిటీకి కేటాయించారని విద్యా-
ర్థు లు, పర్యావరణవేత్తలు ఆరోపిస్తున్నారు. కానీ.. ఆ 
భూములు ప్రభుత్వ స్థలాలుగా చెప్పుతూ.. వాటిని 

ప్రైవేట్ సంస్థలకు కేటాయించాలని చూస్తోందని పెద్ద 
ఎత్తున ఆందోళనలు చేస్తున్నారు. విద్యార్థు లు, పర్యావ-
రణవేత్తలు, ప్రజా సంఘాలు ప్రభుత్వ నిర్ణయానికి వ్యతి-
రేకంగా నిరసనలు చేపట్టాయి . మరోవైపు.. రేవంత్ రెడ్డి 
సర్కార్ మాత్రం.. ఆ 400 ఎకరాలు ప్రభుత్వానివేనని, 
యూనివర్సిటీకి ఎలాంటి సంబంధం లేదని చెప్తోంది. 
అక్కడ అడవి కూడా లేదంటూ చెప్తోంది. ఈ స్థలాల్లో  
అభివృద్ధి పనుల ద్వారా రూ. 50,000 కోట్ల పెట్టు బ-
డులు, 5 లక్షల ఉద్యోగాలు సృష్టించవచ్చని ప్రభుత్వ 
పెద్దలు చెప్తున్నారు. ఈ ప్రదేశాన్ని టెక్ సిటీగా అభివృ-
ద్ధి చేయాలని ప్రభుత్వం యోచిస్తున్నట్టు  మంత్రులు 
ఇటీవల మీడియా సమావేశంలో స్పష్టం చేశారు. అభి-
వృద్ధికి వ్యతిరేకంగా కొందరు కుట్రలు చేస్తున్నారని, 
టెక్ సిటీ ప్రాజెక్ట్‌ను కొనసాగిస్తామని స్పష్టం చేశారు. 
అయితే.. ఈ భూమి వివాదంపై హైకోర్టు , సుప్రీం కో-
ర్టుల్లో   పిటిషన్లు  దాఖలయ్యాయి. కాగా.. ఈ పిటిషన్‌పై 
విచారణ చేపట్టిన సుప్రీంకోర్టు .. ప్రభుత్వ తీరుపై తీవ్ర 
అసంతృప్తి వ్యక్తం చేసింది. వందల ఎకరాల్లో  ఉన్న 
చెట్లు  నరికి వేయడం చిన్న విషయం కాదని, ఇది తీవ్ర-
మైన అంశమని పేర్కొంది. ప్రభుత్వం చట్టాన్ని  ఎలా 
చేతుల్లో కి తీసుకుంటుందని ప్రశ్నించింది. తక్షణమే 
చెట్ల నరికివేతను నిలిపివేయాలని కోర్టు  ఆదేశాలు జారీ 
చేసింది. రాష్ట్ర ప్రధాన కార్యదర్శి అఫిడవిట్ దాఖలు 
చేయాలని ఆదేశించింది. తదుపరి విచారణను 
ఏప్రిల్ 16కు వాయిదా వేసింది. అదనంగా, తెలంగాణ 
హైకోర్టు  రిజిస్ట్రా ర్ (జ్యుడీషియల్)ను భూమి పరిశీలన 
చేయించి నివేదిక సమర్పించాలని ఆదేశించింది. ఈ 
భూమి వివాదం ఇప్పుడు తెలంగాణ రాజకీయాల్లో  
చర్చనీయాంశంగా మారింది. ప్రభుత్వం అభివృద్ధిని 
కోరుకుంటోందా? లేక ఈ భూమిపై ఉన్న ఇతర హక్కు-
లను పట్టించుకోవడం లేదా? అనేది త్వరలో స్పష్టమవు-
తుందని విశ్లేషకులు అభిప్రాయపడుతున్నారు.

మీ అయ్యలొచ్చినా ఆపలేరు 
	 శోభాయాత్ర నిర్వహించి తీరుతా 
	 బీజేపీలో చెమ్చాగాళ్ల కు పదవులు 
	 మేకప్ మ్యాన్ రాజ్యం నడుస్తుం ది 
	 ఆయన మనుషులకే  

టికెట్లు , పోస్టు లు
	 మరోసారి రాజాసింగ్  

సంచలన వ్యాఖ్యలు 
హైదరాబాద్ ఏప్రిల్ 04(ప్రజా స్వరం):

తెలంగాణ బీజేపీలో మరోసారి అసంతృప్తి 
సెగలు రాజుకుంటున్నాయి. హైదరాబాద్‌లో 
స్థా నిక సంస్థల ఎమ్మెల్సీ అభ్యర్థిగా గౌతమ్ రావును 
పార్టీ అధిష్ఠా నం ప్రకటించిన నేపథ్యంలో గోషామ-
హల్ బీజేపీ ఎమ్మెల్యే రాజాసింగ్ తీవ్ర అసంతృప్తి 
వ్యక్తం చేశారు. పార్టీలో పాత సామాను ఎక్కువైపో-
యిందని.. వాళ్లను పంపించేయాలంటూ ఇటీవలే 
సంచలన వ్యాఖ్యలు చేసిన రాజాసింగ్.. మరోసారి 
బహిరంగంగానే కీలక ఆరోపణలు గుప్పించారు. 
పార్టీలోని నిజమైన కార్యకర్తలకు అన్యాయం జరు-
గుతోందంటూ సొంత పార్టీపైనే సంచలన ఆరోప-
ణలు చేశారు. పార్టీలో మేకప్ మేన్, ఆఫీస్ టేబుల్ 
క్లీనింగ్ చేసే వాళ్లకే అవకాశాలు ఇస్తున్నారంటూ 
తెలంగాణ బీజేపీ అధ్యక్షుడు కిషన్ రెడ్డిపై పరోక్షం-
గా సంచలన ఆరోపణలు చేశారు రాజాసింగ్. 
బీజేపీలో నిజమైన కార్యకర్తలకు, సీనియర్ నేతలకు 
అన్యాయం జరుగుతుందని ఆగ్రహం వ్యక్తం 
చేశారు. అన్ని కీలక పోస్టు లన్ని ఒక్క పార్లమెంట్ 
పరిధిలోని నాయకులకే వస్తున్నాయని అక్కస్సు వెళ్ల-
గక్కారు. మిగతా పార్లమెంట్లలో బీజేపీ కార్యకర్తలు, 
నాయకులు లేరా? అంటూ నిలదీశారు. సీనియర్ 
నేతలను పక్కకు నెట్టేస్తున్నారని అసహనం 

వ్యక్తం చేసిన రాజాసింగ్.. తమను గులాంగిరిలా 
చూడొద్దని హెచ్చరించారు. మరోవైపు.. తనను 
అడ్డు కోవడానికే గౌతమ్ రావుకు ఎమ్మెల్సీ టికెట్ 
ఇచ్చారని రాజాసింగ్ కీలక వ్యాఖ్యలు చేశారు. 
రాజాసింగ్ మాట్లా డుతూ.. "హిందువులంతా 
ఒక్కటిగా రామరాజ్యం రావాలనే లక్ష్యంతో నేను 
శ్రీరామనవమి శోభాయాత్ర తీయబోతున్నాను. 
కానీ, నాపై ఎన్నో కేసులు పెట్టా రు. అయినా, నేను 
భయపడేది లేదు. నా శోభాయాత్రను బలహీనపరి-
చేందుకు గౌతమ్ రావు మరో యాత్ర చేస్తున్నారు. 
అందుకే ఆయనకు టికెట్ ఇచ్చారు. మీరు కాదు, 
మీ అయ్యలు కూడా వచ్చినా నా రామభక్తుల్ని 
ఆపలేరు." అంటూ కీలక వ్యాఖ్యలు చేశారు. 
రాజాసింగ్ చేసిన ఈ వ్యాఖ్యలు తెలంగాణ బీజేపీలో 
పెరుగుతున్న అసంతృప్తికి అద్దం పడుతోంది. గత 
కొంత కాలంగా రాజాసింగ్ సొంత పార్టీ నాయక-
త్వంపై బహిరంగంగానే తీవ్ర అసహనం వ్యక్తం 
చేస్తున్నారు. ఇటీవలే.. పార్టీపై సంచలన వ్యాఖ్యలు 
చేయటం సర్వత్రా చర్చనీయాంశంగా మారిన 
విషయం తెలిసిందే. పార్టీలో తనపై వేధింపులు 
ఎక్కువవుతున్నాయని.. తట్టు కోలేకపోతున్నాని.. 
పొమ్మంటే పార్టీని వదిలేయటానికి తాను సిద్ధమం-
టూ కీలక వ్యాఖ్యలు చేశారు. మరోవైపు.. పార్టీలో 
అవుట్ డేటెడ్ నాయకులు చాలా మంది ఉన్నారని 
వారికి రిటైర్మెంట్ ఇచ్చేయాలంటూ సంచలన లేఖ 
రాశారు. అయితే అప్పటి నుంచి రాజాసింగ్ మీద 
బీజేపీ నాయకత్వం ఎలాంటి చర్యలు తీసుకోలేదు. 
మరి.. ఇప్పుడు కూడా బహిరంగంగానే సంచలన 
ఆరోపణలు చేయటంతో.. బీజేపీ నాయకత్వం ఎలా 
స్పందిస్తుందన్నది సర్వత్రా చర్చనీయాంశంగా 
మారింది.

మెదక్, సంగారెడ్డి, సిద్దిపేట

ప్రై వేటుకి రిఫర్ చేస్తే  కఠిన చర్యలు

తూప్రాన్,ఏప్రిల్ 04,ప్రజాస్వరం : 

ప్రభుత్వ ఆస్పత్రిలో  పనిచేస్తున్న వైద్యులు  ప్రవేట్ 
హాస్పిటలకు పేషంట్లను రిఫర్ చేస్తే కఠిన చర్యలు తీసు -
కుంటామని వైద్య ఆరోగ్య శాఖ మంత్రి  దామోదర్ రా-
జనర్సింహా అన్నారు. మెదక్ జిల్లా  తూప్రాన్ లో డయా -
లసిస్ కేంద్రాన్ని ప్రారంభించిన ఆయన అనంతరం 
జిల్లా  వైద్య అధికారులతో సమీక్ష సమావేశం నిర్వ-
హించారు. ఈ సందర్భంగా ఆయన మాట్లా డుతూ 
కొందరు డాక్టర్లు   ప్రైవేట్ హాస్పిటల్ కి  పేషెంట్లను 
రిఫర్ చేస్తున్నట్లు  ఫిర్యాదులు వస్తున్నాయని వారి పై 
ప్రత్యేకంగా నిఘా పెట్టినట్లు  సూచించారు. బాధ్యుల -
పై  కఠిన చర్యలు తీసుకుంటామని హెచ్చరించారు. 
రాష్ట్రంలో ట్రామా కేర్ సెంటర్ ని ఏర్పాటు చేసి రోడ్డు  
ప్రమాదంలో గాయపడిన వారి ప్రాణాలు కాపాడేం-
దుకు ప్రత్యేక చర్యలు తీసుకుంటున్నామన్నారు.హాస్పి -

టల్ లో  మెరుగైన సేవలు అందించేందుకు చర్యలు 
తీసుకుంటున్నామన్నారు. జిల్లా లోని అన్ని హెల్త్ 
సెంటర్లలో సీసీ కెమెరాల ద్వారా సిబ్బంది పనితీరు-
ను పర్యవేక్షిస్తున్నామని తెలిపారు. అనంతరం టోల్ 
గేట్ వద్ద ఉన్న గురుకుల స్కూల్ లో విద్యార్థు లతో 
మాట్లా డి వారితో కలిసి భోజనం చేశారు.ఈ కార్యక్ర -
మంలో జిల్లా  కలెక్టర్ రాహుల్ రాజ్, రాష్ట్ర వైద్య విధాన 
పరిషత్ కమిషనర్ అజయ్ కుమార్, గజ్వేల్ మాజీ 
ఎమ్మెల్యే నర్సారెడ్డి, జిల్లా  వైద్యాధికారి శ్రీరామ్,శివా-
దాయల, సూపరిండెంట్ అమర్ సింగ్,గ్రంథాలయ 
చైర్మెన్ సుహాసినీ,యాదవ రెడ్డి, ఎలక్షన్ రెడ్డి,స్థా నిక 
నాయకులు మహిపాల్ రెడ్డి, మామిళ్ళ కృష్ణ, నందాల 
శ్రీనివాస్,మెట్టు  బాలకృష్ణ రెడ్డి, భాస్కర్ రెడ్డి,మహేం-
దర్ రెడ్డి, పల్లెర్ల రవీందర్,భగవాన్ రెడ్డి,నారాయణ 
గుప్తా,నాగరాజు గౌడ్, ఉమర్, సమీర్, అనిల్, అజార్ 
తదితరులున్నారు.

వైద్య ఆరోగ్య శాఖ మంత్రి  దామోదర్ రాజనర్సింహా 
తూప్రాన్ లో డయాలసిస్ కేంద్రం ప్రారంభం 

మత్తు  పదార్థా లకు 
బానిసలు అవ్వొద్దు  

మెదక్, ఏప్రిల్ 04  (ప్రజా స్వరం) :

విద్యార్థు లు మత్తు పదార్థా లకు బానిసలు కావొద్ద -
ని జిల్లా  ఎస్పీ ఉదయ్ కుమార్ రెడ్డి తెలిపారు. శుక్ర-
వారం మెదక్ జిల్లా  కేంద్రం ప్రభుత్వ డిగ్రీ కళాశాల 
లో యాన్వల్ డే ప్రోగ్రాం లో జిల్లా  ఎస్పీ ఉదయ్ 
కుమార్ రెడ్డి ముఖ్య అతిథిగా హాజరైయారు. ఈ సం -
దర్భంగా ఆయన మాట్లా డుతూ మాదక ద్రవ్యాలకు 
విద్యార్థు లు, ప్రతి ఒక్కరూ దూరంగా ఉండాలని, 
యువత చెడు అలవాట్లకు దూరంగా ఉండి బంగారు 
భవిష్యత్తు వైపు ముందుకు సాగాలన్నారు. యువత 
మాదకద్రవ్యాలకు అలవాటు పడడం వలన క్రమేపి 
ఆరోగ్యం క్షీణించడంతో పాటు అది ఒక వ్యసనంగా 
మారుతుందని, నేర ప్రవృత్తి వైపు దారితీస్తుందన్న 
విషయం గమనించాలని పేర్కొన్నారు. తద్వారా 
కుటుంబ సభ్యుల సత్సంబంధాలుకు దూరమవు -
తారని అన్నారు. చెడు అలవాట్లకు బానిసై, యువత 
చెడిపోవద్దని సూచించారు. అదేవిధంగా పోలీస్ 
కళాబృందం ద్వారా  మాదకద్రవ్యాల వాడకం వల్ల 
కలిగి నష్టా లను ప్రజలకు తెలియజేసి వారిలో అవ-
గాహన తీసుకురావాలని మాదక ద్రవ్యాలకు బానిస 
కాకుండా దాని నుండి ఆదిలోనే తుంచి వేయాలని 

కోరారు. ఎవరైనా నిషేధిత మాదక ద్రవ్యాల 
యొక్క సమాచారాని తెలియజేసిన వారి వివరాలు 
గోప్యంగా ఉంచి అట్టి వ్యక్తులపై చట్టప్రకారం చర్యలు 
తీసుకోవడం జరుగుతుందని తెలిపారు. డ్రగ్స్ 
సమాచారం తెలిస్తే టోల్ ఫ్రీ నెంబర్ 1908 కి లేదా 
డయల్ 100 కు సమాచారం ఇవ్వాలని తెలిపారు. 
డ్రగ్స్, గంజాయి మత్తు పదార్థా లు విక్రయించిన, 
తీసుకున్న వారికి కఠిన శిక్షలు తప్పవనీ తెలిపారు. 
అదేవిదంగా మెదక్ జిల్లా లో గత సంవత్సరం  ప్రా-
పర్టీ ఆఫెన్సెస్ లో పోయిన డబ్బు కంటే కూడా సైబర్ 
నేరల వల్లన పోయిన డబ్బే ఎక్కువ అని అన్నారు. 
ఇందులో ఎక్కువ చదువుకున్న వ్యక్తులు కూడా 
ఉన్నారని కాబ్బటి సైబర్ నేరల పై ప్రతి ఒక్కరు అవ-
గాహన కలిగివుండి అప్రమతంగా ఉండాలన్నారు. 
విద్యార్థు ల వారి కుటుంబ సభ్యులకు మరియు వారి 
బంధువులకు సైబర్ నేరాల పట్ల అవగాహన కల్పిం -
చాలని అన్నారు. ఆన్లైన్ మోసాలకు గురి అయినట్లైతే 
మొదటి 1 గంట లో 1930కు కాల్ చేసి లేదా యన్.
సి.ఆర్.పి. https://www.cybercrime.gov.
in/ పోర్టల్ నందు  ఫిర్యాదు నమోదు చేయాలని 
అన్నారు.

డ్రగ్స్ విక్రయించిన, తీసుకున్న వారికి కఠిన శిక్షలు 
టోల్ ఫ్రీ నెంబర్ 1908 కి లేదా డయల్ 100 ఇవ్వండి 
జిల్లా  ఎస్పీ ఉదయ్ కుమార్ రెడ్డి  

మెదక్, ఏప్రిల్ 04 (ప్రజా స్వరం) : 
నిజాంపేట మండల కేంద్రం లో శుక్రవారం సన్న -

బియ్యం పథకం ఎమ్మెల్యే డా. మైనంపల్లి రోహిత్ 
ప్రారంభించారు. అనంతరం ప్రజలనుద్దేశించి 
మాట్లా డుతూ రాష్ట్ర ప్రభుత్వం పేదల సంక్షేమమే 
లక్ష్యంగా, ప్రతి నిరుపేదకు కడుపునిండా నాణ్యమైన 
సన్న బియ్యం బువ్వను అందించాలనే సంకల్పంతో 
ఈ పథకాన్ని అమలు చేస్తోందని వివరించారు. 
ఎటువంటి అవినీతి, అక్రమాలకు తావులేకుండా 
అత్యంత జాగ్రత్తగా వ్యవహరించాలని అన్నారు. ప్రతి 
ఒక్క లబ్ధిదారులు ఈ సన్న బియ్యాన్ని సద్వినియోగం 
చేసుకోవాలని కోరారు. ఈ కార్యక్రమంలో మెదక్ 
ఆర్డీవో రమాదేవి, తాసిల్దా ర్, సంబంధిత ప్రజా ప్రతి-
నిధులు, రెవిన్యూ సిబ్బంది తదితరులు పాల్గొ న్నారు.

పేదోళ్ల కడుపు నింపడమే లక్ష్యం 
ఎమ్మెల్యే మైనంపల్లి రోహిత్ రావు

కలెక్టర్ రాహుల్ రాజ్
మెదక్, ఏప్రిల్ 04 (ప్రజా స్వరం) : 

గ్రామ పాలనాధికారులుగా పని చేయడానికి ఆసక్తి 
కలిగిన మాజీ వీఆర్ఓ లు/ వీఆర్ఎలు దరఖాస్తులు 
చేసుకోవాలని కలెక్టర్ రాహుల్ రాజ్ శుక్రవారం ఒక 
ప్రకటనలో సూచించారు. ఆసక్తి, అర్హత కలిగిన వారు 
ఈ నెల 16వ తేదీ లోపు గూగుల్ ఫామ్ (https://
forms.gle/AL3S8r9E2Dooz9Rc7) నందు 
దరఖాస్తు చేసుకోవాలని తెలిపారు. స్వయంగా 
సంతకం చేసిన కాపీని కలెక్టర్ కార్యాలయం(సమీ-
కృత జిల్లా  కార్యాలయాల సముదాయం)లో సమర్పిం -
చాలని అన్నారు. పని స్వభావం, నియమ నిబంధన-
లతో పాటు ఇతర వివరాల కోసం https://ccla.
telangana.gov.in వెబ్సైట్ ను సందర్శించవచ్చని 

కలెక్టర్ సూచించారు. ఆసక్తి గల మాజీ వీఆర్ఓ లు/ 
వీఆర్ఎలు నిర్ణీత గడువు లోపు దరఖాస్తులు చేసుకో -
వాలని కోరారు.

గ్రామ పాలనాధికార్ల నియామకానికి 
దరఖాస్తు ల ఆహ్వానం

మెదక్, ఏప్రిల్ 04 (ప్రజా స్వరం) : 

విద్యుత్ వినియోగదారుల సమస్యలపై మెదక్ 
జిల్లా  కేంద్రంలోని జిల్లా  విద్యుత్ శాఖ సర్కిల్ కార్యా-
లయంలో వినియోగదారుల ఫిర్యాదుల పరిష్కార 
వేదిక హైదరాబాద్ ఆధ్వర్యంలో గ్రీవెన్స్ డే నిర్వ-
హించడం జరిగింది. ఈ సందర్భంగా సమస్యల 
పరిష్కారం కోసం మెదక్ డివిజన్, తూప్రాన్ డివిజన్ 
పరిధి లోని వినియోగదారులు గ్రీవెన్స్ లో పిర్యాదు 
లను సమర్పించారు. ఈ సందర్భంగా సిజిఆర్ఎఫ్ 
చైర్మన్ నాగేశ్వర్ రావు మాట్లా డుతూ విద్యుత్ శాఖ 
సంబంధించిన సమస్యలను పరిష్కారం కోసమే 
గ్రీవెన్స్ ఏర్పాటు కార్యక్రమానికి మంచి స్పందన 
వచ్చిందని అన్నారు. పిర్యాదులను స్వీకరించిన 45 
రోజుల్లో నే సమస్యను పరిష్కరిస్తామని తెలిపారు. గ్రీ-
వెన్స్ లోనే కాకుండా విద్యుత్ శాఖ కార్యాలయంలో 

కూడా పిర్యాదులను అందజేయచ్చని అన్నారు.  ఈ 
కార్యక్రమంలో జిల్లా  విద్యుత్ శాఖ సూపరింటెడింగ్ 
ఇంజనీర్ శంకర్, ఇండిపెండెంట్ మెంబర్ వెంకట 
కిషన్, మెదక్ డిఈ చాంద్ పాషా, డిఈ గతమంతా 
రాజు, ఏడిఈ మోహన్ బాబు, టౌన్ ఏఈ నవీన్, 
విద్యుత్ శాఖ అధికారులు పాల్గొ న్నారు.

సమస్యలను 45 రోజుల్లో  పరిష్కరిస్త ాం 

దౌల్తా బాద్,  ఏప్రిల్ 04, (ప్రజాస్వరం)  : 
పాఠశాల స్థా యి నుంచే విద్యార్థు లు చదువుతో -

పాటు క్రీడలలో రాణిస్తేనే జీవితంలో ఉన్నత శిఖ -
రాలకు చేరుకుంటారని గజ్వేల్ ఏసిపి పురుషోత్తం 
రెడ్డి అన్నారు. శుక్రవారం రాయపోల్ మండల 
కేంద్రంలో కస్తూర్బా గాంధీ బాలికల పాఠశాలలో 
ఆట వస్తువులు పంపిణీ చేశారు. రాయపోల్ ఎస్ఐ 
కేజీబీవి పాఠశాలను సంద్శించినప్పుడు ఎస్ వో 
విద్యార్థు లకు క్రీడాసామాగ్రి లేవని తెలుపగా ఎస్ 
ఐ స్పందించి తన స్నేహితురాలు ఎన్ ఆర్ ఐ సాఫ్ట్ 
వేర్ సిహెచ్ ప్రశాంతి రెడ్డికి తెలియజేయగా ఆమె 
వెంటనే పది వేల రూపాయల విలువ గల క్రీడా 
సామాగ్రి అందజేశారు. ఆ క్రీడా సామాగ్రి ఏసిపి పు -
రుషోత్తం రెడ్డి చేతుల మీదుగా పంపిణీ చేశారు. ఈ 
సందర్భంగా వారు మాట్లా డుతూ విద్యార్థు లు చదు -

వుతోపాటు ఆటలు సమానంగా చూడాలన్నారు.శా -
రీరకంగా మానసికంగా దృఢంగా ఉండాలి, ఆరోగ్య 
పరిరక్షణకు ప్రతిరోజు వ్యాయామం చేయాలి.
విద్యార్థు లకు ఆట వస్తువులు పంపించిన ప్రశాంతి 
రెడ్డిని అభినందించారు. విద్యార్థు లు చదువుతో -
పాటు ఆటల్లో  రాణిస్తే మానసికంగా శారీరకంగా 
దృఢంగా ఉండటంతోపాటు జీవితంలో ఉన్నత శి -
ఖరాలకు చేరుకుంటారన్నారు. చదువుకు, ఆరోగ్యా -
న్ని కాపాడుకోవడానికి ప్రాముఖ్యత ఇవ్వాలన్నారు.
విద్యార్థు లకు ఏవైనా సమస్యలు ఉంటే డయల్ 100 
కు లేదా స్థా నిక పోలీసులకు సమాచారం అందిం -
చాలని సూచించారు. మహిళలు, పిల్లల రక్షణకు 
ఎల్లవేళలా అందుబాటులో ఉండి సేవలు అందించ -
డానికి పోసిద్ధంగా ఉన్నామని తెలిపారు.బాగా చదు -
వుకొని ఉన్నత స్థానాల్లో   స్థిరపడాలని తల్లిదండ్రుల 

ఆశయాలను నెరవేర్చాలని సూచించారు. పిల్లలపై 
తల్లిదండ్రులు ఎన్నో ఆశలు పెట్టుకుం టారని మీరు 
శ్రద్ధగా చదివి మంచి స్థానాల్లో   ఉంటే తల్లిదండ్రుల -
కు అంతకు మించిన సంపద,  ఆనందం మరి ఏది 

ఉండదని పేర్కొన్నారు.ఈ కార్యక్రమంలో తొగుట 
సిఐ షేక్ లతీఫ్, రాయపోల్ ఎస్ ఐ రఘుపతి, 
కేజీబీవీ ఎస్ఓ సుగంధ లత, ఉపాధ్యాయులు, 
పోలీస్ సిబ్బంది తదితరులు పాల్గొ న్నారు.

చదువుతోపాటు క్రీడలూ అవసరం

వివేకానంద 
విద్యాలయం హవా 
ప్రిన్సిపల్ కర్ల పురుషోత్తం

దౌల్తా బాద్,  ఏప్రిల్ 04, (ప్రజాస్వరం)  : 

ఇటీవల రాష్ట్ర ప్రభుత్వం గురుకుల పాఠశాలలో 
ఐదవ తరగతి లో చేరేందుకు ప్రభుత్వం నోటిఫికేషన్ 
వేసి పరీక్షలు నిర్వహించిన విషయం మనందరికీ 
తెలిసిందే రాష్ట్రవ్యాప్తంగా విజయం సాధించిన విద్యా -
ర్థిని విద్యార్థు ల ఫలితాలను ప్రభుత్వం గురువారం 
రాత్రి విడుదల చేయడం జరిగింది అందులో 
భాగంగానే మండల కేంద్రమైన దౌల్తాబాద్ లోని 
వివేకానంద విద్యాలయం  హావా  చూపించింది. 
పాఠశాల నుండి ఆరుగురు విద్యార్థిని, విద్యార్థు లు  
ఎంపికైనట్లు  పాఠశాల ప్రధానోపాధ్యాయులు కర్ల 
పురుషోత్తం  స్థా నిక విలేకరుల సమావేశంలో మా-
ట్లా డారు మా పాఠశాల నుండి ఆరుగురు విద్యార్థు -
లలో 1 ముత్యంగారి ప్రతీక మాత్మ జ్యోతిరావు పూలే 
సాంఘిక సంక్షేమ వెనుకబడిన గురుకుల పాఠశాల 
దుబ్బాక (మొండి చింత దౌల్తాబాద్) పాఠశాల 2. 
కురుమ అవంతిక మెదక్ టీఎస్ ఆర్ఎస్ గురుకుల 
పాఠశాల, 3.నీరుడి దీక్షిత శ్రీ ,ములుగు టీఎస్ 
డబ్ల్ యూ ఆర్ ఎస్ , 4. గొల్ల సువిశాల్ దౌల్తాబాద్ ఎం 
జె పి, 5. తూర్పు కెవిన్ టి ఎస్ ఆర్ ఎస్ తూప్రాన్ 
గురుకుల పాఠశాల ,6బ్యాగరి ఏనోష్  దుబ్బాక టి 
ఎస్ డబ్ల్ యూ ఆర్ ఎస్ పాఠశాలలకు ఎంపిక కావడం 
ఆనందంగా ఉందన్నారు.

తొగుట సీఐ లతీఫ్
దౌల్తా బాద్,  ఏప్రిల్ 04, (ప్రజాస్వరం)  : 

 శ్రీరామనవమి హనుమాన్ జయంతి శోభాయాత్ర-
లను ప్రశాంతంగా నిర్వహించుకోవాలని తోగుట సిఐ 
లతీఫ్ అన్నారు. శుక్రవారం దౌల్తాబాద్ పోలీస్ స్టేషన్ 
లోఎస్ఐ శ్రీరామ్ ప్రేమ్ దీప్ తో కలిసి పిసి కమిటీని 
నిర్వహించారు. ఈ సందర్భంగా వారు మాట్లా డుతూ  
శ్రీరామనవమి, హనుమాన్ జయంతి సందర్భంగా ని-
ర్వహించే శోబయాత్రలు   శాంతియుత ప్రశాంతమైన 
వాతావరణం లో నిర్వహించాలని సూచించారు. 
జాతి మతం కులం వర్గం అనే బేధాలు లేకుండా 
అందరూ కలిసిమెలిసిగా ఉండడం చాలా ముఖ్యమ-
ని తెలిపారు ఏదైనా సంఘటన జరిగితే మత పెద్దలు 
కుల పెద్దలు  ముందుకు వచ్చి సమస్యను పరిష్కరిం -
చే విధంగా పలు చర్యలు చేపట్టా లని సూచించారు. 
మరియు ఏదైనా సంఘటన జరిగినప్పుడు 

వెంటనే స్థా నిక పోలీస్ స్టేషన్లో  తెలియపరచాలని  
సూచించారు. ఈ మధ్యకాలంలో ఏ చిన్న సంఘటన 
జరిగినా చాలామంది సోషల్ మీడియాల ద్వారా  
వైరల్ చేయడం జరుగుతుంది, అలాంటి పరిణా-
మాలు సమాజానికి మంచిది కాదని సూచించారు. 
అన్ని మతాలను కులాలను గౌరవించుకుంటూ 
సమాజంలో ముందుకు వెళ్లడం చాలా ముఖ్యమని 
తెలిపారు. తప్పు చేసిన వారిని చట్టం తప్పకుండా 
శిక్షిస్తుందన్నారు. ముఖ్యంగా యువతతో ఎక్కడికి 
వెళుతున్నారు ఏం చేస్తున్నారు వారిపై ఒక నిఘా పె -
ట్టా లని సూచించారు, శ్రీరామనవమి సందర్భంగా 
జరిగే శోభాయాత్రలో అన్ని జాగ్రత్త చర్యలు తీసుకో -
వాలని సూచించారు.యువత మంచి మంచి ఆలోచ-
నలు చేసుకోవాలని ఆవేశంలో ఎలాంటి నిర్ణయాలు 
తీసుకుని భవిష్యత్తు నాశనం చేసుకోవద్దని తెలిపారు.
సోషల్ మీడియాలో వచ్చే మంచిని స్వీకరించాలని  
చెడును త్రంచివేయాలని తెలిపారు. సోషల్ మీడియా 

యువత భావజాలాలకు  అనుకూలంగా తీసుకోవా-
లని సూచించారు. సోషల్ మీడియాలో మతాలకు 
కులాలను రెచ్చగొట్టే విధంగా ఇతర మనోభావాలను 
దెబ్బతీసే విధంగా ఎవరైనా పోస్టు లు చేసినా  వారిపై 
చట్టపరమైన చర్యలు తీసుకుంటామని  అట్ల ాంటివి 
కుల పెద్దలైన మీ దృష్టికి వస్తే వెంటనే పోలీసులకు 
తెలియపరచాలని సూచించారు. ఈ కార్యక్రమానికి 
అన్ని కుల మతాలవారు పెద్దలు హాజరయ్యారు అని 
తెలియజేశారు.

శోభాయాత్రలను ప్రశాంతంగా నిర్వహించుకోవాలి

కొరత లేకుండా 
బియ్యం సరఫరా

రంగారెడ్డి, మేడ్చల్, వికారాబాద్

వికారాబాద్, ఏప్రిల్ 4 (ప్రజాస్వరం):

జిల్లా లో సన్న బియ్యం పంపిణీ పారదర్శకంగా 
చేపట్టా లని జిల్లా  కలెక్టర్ ప్రతీక్ జైన్ అధికారులకు 
సూచించారు.     శుక్రవారం రాష్ట్ర ప్రభుత్వం ప్రతి -

ష్టా త్మకంగా చేపట్టిన సన్న బియ్యం పంపిణీ కార్య -
క్రమం పై రాష్ట్ర పౌరసరఫరాల శాఖ మంత్రి ఎన్.
ఉత్తంకుమార్ రెడ్డి, రాష్ట్ర ప్రధాన కార్యదర్శి శాంత 
కుమారి జిల్లా  కలెక్టర్లు , అదనపు కలెక్టర్లు , పౌరస -

రఫరాల అధికారులకు వీడియో కాన్ఫరెన్స్ ద్వారా 
పలు సూచనలు సలహాలను అందజేశారు.  సన్న 
బియ్యం పంపిణీ కార్యక్రమంలో ప్రజా ప్రతినిధుల -
ను భాగస్వాములను చేయాలని   పౌరసరఫరాల 
శాఖ మంత్రి ఎన్. ఉతత్ంకుమార్ రెడ్డి అధికారులకు 
సూచించారు. సన్న బియ్యం రవాణకు సంబంధించి 
కావలసిన అద్దె వాహనాలను సిద్ధం చేసుకోవాలని 
మంత్రి అధికారులకు సూచించారు. ప్రజా పాలనలో 
రేషన్ కార్డు లకై వచ్చిన దరఖాస్తులను క్షుణ్ణంగా పరి -
శీలించి సాధ్యమైనంత తొందరలో పరిష్కరించాలని 
ఆయన తెలిపారు. అర్హత కలిగిన ప్రతి పేద కుటుం -
బానికి సన్న బియ్యం అందేలా చర్యలు చేపట్టా లని 
ఆయన తెలిపారు.     అనంతరం అధికారులను 

ఉద్దేశించి కలెక్టర్ మాట్లా డుతూ... రాష్ట్ర ప్రభుత్వం 
మార్గదర్శకాలకు అనుగుణంగా సన్నబియ్యం 
పంపిణీలో ఎలాంటి లోటుపాట్లకు తావునివ్వకుం -
డా సన్న బియ్యాన్ని పంపిణీ చేసే విధంగా చర్యలు 
తీసుకోవాలన్నారు.   గోదాముల్లో  బియ్యం కొరత 
లేకుండా ఎప్పటికప్పుడు నిల్వలను గమనిస్తూ, 
చౌక ధరల దుకాణాలకు సమయానుకూలంగా 
సన్న బియ్యం సరఫరా అయ్యేలా జాగ్రత్త చర్యలు 
తీసుకోవాలని కలెక్టర్ సూచించారు.  కలెక్టరేట్ 
నుండి వీడియో కాన్ఫరెన్స్ లో జిల్లా  అదనపు కలెక్ట-
ర్లు  లింగ్యా నాయక్, సుధీర్, జిల్లా  పౌరసరఫరాల 
అధికారి మోహన్ బాబు, జిల్లా  మేనేజర్ వెంకటేశ్వ -
ర్లు , సిబ్బంది పాల్గొన్నా రు.

ప్రతిష్టా త్మకంగా ప్రభుత్వ 
సన్న బియ్యం పంపిణీ పథకం
వికారాబాద్ జిల్లా  కలెక్టర్ ప్రతీక్ జైన్ తాండూరు ఏప్రిల్ 4 (ప్రజాస్వరం):

బిడ్డ జ‌న్మించి కేవ‌లం ప‌ది నెల‌లే అయింది. 
త‌ల్లి ఒడిలో ఆడిపాడాల్సిన ఆ బుడ్డో డు 
ఆస్ప‌త్రి పాల‌య్యాడు. వికారాబాద్  
జిల్లా  యాలాల మండలం బెన్నూరు 
గ్రామానికి చెందిన ఆ ప‌సిబిడ్డ (వశిష్ట) 
కాలేయ వ్యాధితో బాధ‌ప‌డుతున్న‌ట్లు  
తెలియ‌డంతో త‌ల్లిదండ్రులు త‌ల్ల -
‌డిల్లిపోతున్నారు. ఆ ప‌సికందును 
బ‌తికించుకునేందుకు శ‌త‌విధాలా 
ప్ర‌య‌త్నిస్తున్నారు.. కానీ ఆర్థిక 
క‌ష్టా లు వెంటాడుతుండ‌టంతో.. 
దిక్కుతోచ‌ని స్థితిలో ఉండిపోయారు. 
దాత‌ల నుంచి ఆర్థిక సాయం కోసం 
కోసం ఎదురుచూడడంతో యాలాల 
మండలం ఆర్బివోఎల్ సీఈఓ శ్రీనివాస్ 
రెడ్డి (తాండూరు ఎమ్మెల్యే సోదరుడు) 
ముందుగా స్పందించి ఆర్థిక సాయం 
అందించారు. తనతోపాటు నియోజ -

కవర్గంలోని దాతలు ముందుకొచ్చి 
సహకారం అందించాలని కోరడంతో... 
మనసున్న మనుషులు స్పందించి 
పసిపాప ప్రాణానికి సాయం అందిస్తు -
న్నారు. అందులో భాగంగా శుక్రవారం 
తాండూర్ ప్రైవేట్ స్కూల్ అసోసియేష -
న్ ఆధ్వర్యంలో రూ. ఒక లక్ష విరాళాన్ని 
అందజేశారు. మానవతా దృక్పథంతో 
సహాయం అందించిన ప్రైవేట్ స్కూల్ 
మేనేజ్మెంట్ ప్రతినిధులకు చిన్నారి 
వశిష్ట కుటుంబ సభ్యులతో పాటు శ్రీని -
వాస్ రెడ్డి కృతజ్ఞతలు తెలిపారు. ఈ కా -
ర్యక్రమంలో ప్రైవేట్ స్కూల్ మేనేజ్మెంట్ 
సభ్యులు రవీందర్ రెడ్డి, మోహన్ కృష్ణ 
గౌడ, మహిపాల్ రెడ్డి, వెంకట్ రెడ్డి, 
అభిలాష్ రెడ్డి, సతీష్, శివ, కీర్తి శర్మ, 
వెంకటేష్, గణేష్, రాములు, కవిత, 
ప్రవీణ్, గోపాల్ నాయుడు తదితరులు 
పాల్గొన్నా రు.

పసివాడి ప్రాణానికి సాయం
-రూ.లక్ష విరాళం ఇచ్చి దాతృత్వం చాటుకున్న ప్రైవేట్ స్కూల్ మేనేజ్మెంట్
-అభినందించిన ఆర్బివోఎల్ సీఈఓ శ్రీనివాస్ రెడ్డి

వికారాబాద్, ఏప్రిల్ 4 (ప్ర-
జాస్వరం):  

వికారాబాద్ జిల్లా  ముఖ్య ప్ర -
ణాళికాధికారిగా 
జి.వెంకటేశ్వర్లు  శుక్రవారం 
బాధ్యతలు చేపట్టా రు. 
ఇక్కడ సిపిఒగా పని చేసిన 
టి.అశోక్ జాయింట్ డైరెక్టర్గా  
పదోన్నతిపై రాష్ర్ట  కార్యాల -
యానికి బదిలీ అయ్యారు. 
డిప్యూటీ డైరెక్టర్గా  పదోన్నతి 
పొందిన జి.వెంకటేశ్వర్లు  వి -
కారాబాద్ జిల్లా  సిపిఒగా బా -
ధ్యతలు చేపట్టా రు. ఈ సం -
దర్భంగా జి.వెంకటేశ్వర్లు  
మర్యాద పూర్వకంగా జిల్లా  
కలెక్టర్ ప్రతీక్ జైన్ను కలిసి 
పుష్పగుచ్చం అందజేశారు.

వికారాబాద్ జిల్లా  సిపిఒగా వెంకటేశ్వర్లు

దౌల్తా బాద్,  ఏప్రిల్ 04, (ప్రజాస్వరం) 

మండల కేంద్రమైన దౌల్తాబాద్ లోని ప్రభుత్వ 
జూనియర్ కళాశాల తరగతి గదిలో విద్యార్థిని ,వి -
ద్యార్థు లకు సమస్యను పరిష్కారం చేయడంలో కీలక 
పాత్ర పోషించిన దాతలకు దౌల్తాబాద్ కళాశాలలో 

చదువుతున్న విద్యార్థి విద్యార్థు లు తల్లిదండ్రుల పక్షాన 
ప్రత్యేక కృతజ్ఞతలు కళాశాలలో డెక్స్ ల కొరత ఉన్న 
విషయం మనందరికీ తెలిసిన విషయమే కాగా మోడీ 
బిల్డర్స్  గమనించి, అందుకు స్పందించి దౌల్తాబాద్ 
ప్రభుత్వ జూనియర్ కళాశాల కు 50 డ్యూయల్ డెస్క్ 

లు  సరఫరా చేయడం సంతోషకరం. ఈ సందర్భం-
లో కళాశాల  ప్రధానోపాధ్యాయులు మధు  శ్రీవత్సవ 
గురువారం స్థా నిక విలేకరుల సమావేశంలో ఆయన 
మాట్లా డుతూ విద్యార్థిని విద్యార్థు ల సమస్యలను 
దాతలకు విన్నవించిన స్పందించినందుకు కళాశాల 
పక్షాన కృతజ్ఞతలు తెలిపామన్నారు. ప్రభుత్వ 
జూనియర్ కళాశాలలో నాణ్యతమైన విద్య అందించే 
అధ్యాపక బృందం ఉన్నప్పటికీ కూడా విద్యార్థిని విద్యా -
ర్థు లకు అవసరం ఉన్న  కనీస వసతులు లేకపోవడం 
బాధాకరమన్నారు. దాతల సహకారంతో డెస్క్ అం-
దించడంతో విద్యార్థిని విద్యార్థు ల సమస్య పరిష్కారం 
అయినట్టున్నా రు.  విద్యార్థు లు ఆనందం వ్యక్తం చేస్తు, 
అదే సమయంలో ప్రిన్సిపాల అధ్యాపక, అధ్యాపకేతర 

బృందం మోడీ బిల్డర్స్  వారికి  కు ప్రత్యేక కృతజ్ఞతలు 
పత్రికా ముఖంగా తెలిపారు విద్యార్థి విద్యార్థు లు దూర 
ప్రాంతాలకు వెళ్లి విద్యను ఆకర్షించడం వల్ల కొన్ని 
సమస్యలు తలపై కావున మన ప్రాంతంలో ఉన్న కళా -
శాలలో విద్యను అభ్యసించాలని ఆయన విద్యార్థు ల 
తల్లిదండ్రులకు విజ్ఞప్తి చేశారు 8 మాసాలలో అధ్యా-
పకుల సలహాల మేరకు దాతల సహకారంతో విద్యా-
ర్థు లకు ప్రధాన సమస్యలను పరిష్కారం చేయడంలో 
విజయం సాధించామన్నారు మరిన్ని సమస్యలను 
దాతల సహకారంతో వచ్చే విద్యా సంవత్సరం నాటికి 
పూర్తి చేస్తామని పిల్లల తదితరులు గమనించాలన్నా-
రు నుండగా ఉన్నట్లు గా ప్రైవేట్ సెక్టా ర్లకు వెళ్లి అప్పుల 
పాలు కావద్దని ఆయన అన్నారు.

దాతలకు కృతజ్ఞతలు..
దౌల్తా బాద్ జూనియర్ కళాశాల ప్రిన్సిపాల్ మధు శ్రీవత్సవ

ట్యాక్స్ వసూళ్లలో కమిషనర్ కు అవార్డు  

తూప్రాన్,04 ఏప్రిల్,ప్రజాస్వరం : 
2024-25  ఆర్థిక సంవత్సరానికి సంబంధిం -

చిన ప్రాపర్టీ టాక్స్, నాన్ ప్రాపర్టీ టాక్స్ వసుళ్ల -
లో తూప్రాన్ మున్సిపల్ కమిషనర్ లక్ష్యాన్ని 
సాధించారు. ఇందుకు గాను మున్సిపల్ కమి -
షనర్ గణేష్ రెడ్డికి హైదరాబాద్ లో జరిగిన 

కార్యక్రమంలో మున్సిపల్ శాఖ డైరెక్టర్ శ్రీదేవి 
బెస్ట్ అప్రిసియేషన్ అవార్డు ను అందజేశారు. ఈ 
సందర్భంగా ఆయన మాట్లా డుతూ మున్సిపల్ 
కార్యాలయంలో పనిచేసే అధికారులు సిబ్బంది 
కృషితోనే అనుకున్న స్థాయి లో పన్ను వసూలను 
చేశామన్నారు.

దౌల్తా బాద్,  ఏప్రిల్ 04, (ప్రజాస్వరం) :

రాష్ట్రంలో రేషన్ కార్డు  లబ్ధిదారులైనా 
పేద ప్రజలకు రేవంత్ రెడ్డి సర్కార్ సన్న 
బియ్యం పంపిణీ చేయడం చారిత్రాత్మక నిర్ణ -
యమని కాంగ్రెస్ పార్టీ రాయపోల్ మండల 
అధ్యక్షులు తప్పటి సుధాకర్ అన్నారు. శుక్ర -
వారం రాయపోల్ మండలం వీరారెడ్డి పల్లి 
గ్రామంలో సన్న బియ్యం పంపిణీ చేశారు.ఈ 
సందర్భంగా ఆయన మాట్లా డుతూ పేద ప్రజ -
లకు కడుపునిండా మూడు పూటలు అన్నం 
పెట్టా లనే సంకల్పంతో దేశంలో ఏ రాష్ట్రంలో 
లేనివిధంగా సన్న బియ్యం పంపిణీ చేయడం 
జరుగుతుందన్నారు.బిజెపి నాయకులు సన్న 
బియ్యం కేంద్ర ప్రభుత్వమే ఇస్తుందని ప్రగ -
ల్భాలు పలుకుతున్నారు. అదే నిజమే అయితే 

ఇన్ని రోజులు మీరు ఎందుకు దేశ ప్రజలకు 
సన్న బియ్యం పంపిణీ చేయలేదని ప్రశ్నించా -
రు. గతంలో ప్రభుత్వం పంపిణీ చేసే రేషన్ 
బియ్యం పక్కదారి పట్టిన సంగతి తెలిసిందే 
అన్నారు. అలా జరగకుండా కాంగ్రెస్ ప్రభు -
త్వం సన్న బియ్యం పంపిణీ చేస్తుందన్నారు. 
బిజెపి నాయకులు ప్రజలను మభ్యపెడుతు -
న్నారని మండిపడ్డా రు. ప్రజలు సన్న బియ్యం 
పథకాన్ని సద్వినియోగం చేసుకోని మూడు 
పూటలు కడుపునిండా తినలాని సూచించారు. 
ఈ కార్యక్రమంలో యూత్ కాంగ్రెస్ మండల 
ఉపాధ్యక్షులు పాపని నరేష్, ఇందిరమ్మ గ్రామ 
కమిటీ సభ్యులు రాగి దుర్గయ్య,శాతం రాము, -
గ్రామ బూత్ అధ్యక్షులు పాపని అంజనేయులు 
తదితరులు పాల్గొన్నా రు.

వీరారెడ్డి  పల్లిలో 
సన్న బియ్యం పంపిణీ

లారీ డీసీఎం ఢీ 
ఒకరికి తీవ్ర గాయాలు

తూప్రాన్, 4 ఏప్రిల్,ప్రజాస్వరం:

ఆగి ఉన్న లారీని వెనుక నుంచి అతివేగంగా వచ్చి 
డీసీఎం ఢీ కొట్టిన ప్రమాదంలో ఒకరు తీవ్రంగా 
గాయపడిన సంఘటన మెదక్ జిల్లా  తూప్రాన్ 
మండల పరిధి నేషనల్ హైవే 44 పై శుక్రవారం చో -
టుచేసుకుంది. స్థా నికులు తెలిపిన వివరాల ప్రకారం 
మహారాష్ట్రకు చెందిన డీసీఎం డ్రైవర్ కబ్రాజ్ హైదరా-
బాద్ నుంచి మహారాష్ట్రకు వెళుతుండగా తూప్రాన్ 
శివారులో నీ కాఫీ డే వద్ద ఆగి ఉన్న లారీని వెనుక 
నుండి బలంగా ఢీకొట్టా డు. దీంతో డి సి ఎం క్యాబిన్ 
పూర్తిగా దెబ్బ తినడంతో డ్రైవర్ అందులోనే చిక్కుకు-
న్నాడు. స్థా నికులు క్యాబిన్లో  నుండి డ్రైవర్ను బయటకు 
తీసి ట్రీట్మెంట్ కోసం తూప్రాన్ గవర్నమెంట్ హాస్పి-

టల్ కు తరలించారు. అక్కడినుండి మెరుగైన ట్రీ -
ట్మెంట్ కోసం హైదరాబాద్లో ని గాంధీ హాస్పిటల్ కు 
తరలించారు.

గురుకుల ఎంట్రన్స్ ఎగ్జా మ్ ఫలితాలు విడుదల..!!
హైదరాబాద్ ఏప్రిల్ 04(ప్రజా స్వరం): ఎస్సీ, ఎస్టీ, బీసీ, రెసిడెన్షియల్ ఎడ్యుకేషనల్ సొసైటీల్లో  5వ 

తరగతిలో ప్రవేశాలకు నిర్వహించిన ఎంట్రన్స్ ఎగ్జా మ్ రిజల్ట్స్ ను సెట్ కన్వీనర్, ఎస్సీ గురుకుల సెక్ర -
టరీ అలుగు వర్షిణి గురువారం విడుదల చేశారు. ఎస్సీ, ఎస్టీ, బీసీ, ఓసీ కేటగిరీల్లో  36,334 మంది వి -
ద్యార్థు లు అర్హత సాధించారని సెక్రటరీ పత్రిక ప్రకటనలో వెల్లడించారు. రాష్ట్రవ్యాప్తంగా ఈ ఏడాది ఫి -
బ్రవరి 23న నిర్వహించిన పరీక్షకు 89,246 మంది అప్లై చేసుకోగా, 84,672 మంది హాజరయ్యారు. 
గురుకులాల్లో  5వ తరగతికి సంబంధించి 51,408 సీట్లు  ఉన్నాయి. ఇటీవల దివ్యాంగులు, 
అనాథలు, ఫిషర్ మెన్, ఆర్మీ, ఈడబ్ల్ యూఎస్, ఏజెన్సీ, ఎంబీసీ కేటగిరీలకు చెందిన స్టూడెం ట్స్ కు 
సంబంధించిన ఫలితాలను రిలీజ్ చేయగా 1944 మంది ఎంపిక అయ్యారు. ఇక మిగిలిన వివిధ 
కేటగిరీలకు చెందిన13,130 సీట్లకు గాను ఫలితాలను దశల వారీగా రిలీజ్ చేస్తామని సెక్రటరీ 
అలుగు వర్షిణి వెల్లడించారు.

ఆన్లై న్ బెట్ట ింగ్ యాప్ల పై సిట్ దర్యాప్తు  స్పీడప్..!!

	 డీజీపీ ఆఫీస్లో  తొలి సమావేశం
	 బెట్ట ింగ్, గేమింగ్ యాప్స్ కట్ట డికి ప్రణాళికలు
	 రాష్ట్ర  వ్యాప్తంగా నమోదైన  

కేసుల వివరాలు సేకరిస్తు న్న సిట్
	 సీఐడీ చీఫ్ శిఖాగోయల్  

ఆధ్వర్యంలో పలు అంశాలపై చర్చ

హైదరాబాద్‌ ఏప్రిల్ 04(ప్రజా స్వరం): ఆన్‌లైన్‌ బెట్టింగ్‌ యాప్‌ల 
కట్టడికి ప్రభుత్వం ఏర్పాటు చేసిన సిట్‌ బృందం దర్యాప్తు ముమ్మరం 
చేసింది. రాష్ట్ర వ్యాప్తంగా నమోదైన బెట్టింగ్‌ కేసులు, బాధితుల ఆత్మ-
హత్యలు చేసుకున్న కేసుల ఆధారంగా ఇన్వెస్టిగేషన్‌ మొదలు పెట్టింది. 
ఈ మేరకు సీఐడీ చీఫ్‌ శిఖాగోయల్ ఆధ్వర్యంలో గురువారం మొదటి 

సమావేశం జరిగింది. బెట్టింగ్‌, గేమింగ్‌పై ఐదుగురు సభ్యులతో కూడిన 
సిట్‌ ఏర్పాటు చేస్తూ డీజీపీ జితేందర్‌ నాలుగు రోజుల కింద ఉత్తర్వు-
లు జారీ చేసిన విషయం తెలిసిందే. ఐజీ ఎం.రమేశ్ రెడ్డి నేతృత్వంలో 
ఎస్పీలు సింధు శర్మ, వెంకట లక్ష్మి, అడిషనల్‌ ఎస్పీ చంద్రకాంత్‌, డీఎస్పీ 
శంకర్‌తో సీఐడీ చీఫ్‌ సమావేశం నిర్వహించారు. సిట్‌ సభ్యులతో పలు 
కీలక అంశాలపై చర్చించారు. దర్యాప్తులో ప్రధానంగా బెట్టింగ్ యాప్స్‌ 
నివారణకు తీసుకోవాల్సిన చర్యలపై డిస్కస్ చేశారు.
కేసుల దర్యాప్తు కు స్పెషల్ ఫార్మాట్ 

బెట్టింగ్‌ యాప్స్‌ ప్రకటనల్ని నిషేధించడంతో పాటు రాష్ట్రంలో చట్టా -
న్ని పటిష్టంగా అమలు చేసేందుకు అవసరమైన మార్పులు చేయడం 

సహా తదితర విషయాలపై సిట్ దృష్టి సారించింది. యాప్స్‌ కట్టడికి 
అనుసరించాల్సిన విధానాలపై భవిష్యత్‌ కార్యాచరణ రూపొందిం-
చింది. ఈ మేరకు రాష్ట్రవ్యాప్తంగా బెట్టింగ్‌ యాప్స్‌కు సంబంధించి 
నమోదైన కేసులతో రిపోర్ట్‌ తయారు చేస్తున్నారు. కేసుల దర్యాప్తునకు 
ప్రత్యేక ఫార్మాట్‌ రూపొందించాలని ఈ సమావేశంలో నిర్ణయించారు. 
రాష్ట్రవ్యాప్తంగా ఇప్పటికే బెట్టింగ్‌ కేసులు దర్యాప్తు జరుపుతున్న అధికారు-
లతో త్వరలోనే సిట్‌ మరోసారి సమావేశం నిర్వహించనున్నది. పోలీసు -
లతో పాటు ఇతర కేంద్ర, రాష్ట్ర ప్రభుత్వ విభాగాల సహకారంతో బెట్టింగ్‌ 
యాప్స్‌ కట్టడిపై సమగ్ర నివేదిక రూపొందించి 90 రోజుల్లో గా డీజీపీ 
ద్వారా రాష్ట్ర ప్రభుత్వానికి సిట్‌ నివేదిక అందజేయనున్నది.

ఘనంగా ఎమ్మార్పీఎస్ శంకర్ పల్లి  మండల 
అధ్యక్షులు శ్రీనివాస్ జన్మదిన వేడుకలు

శంకర్ పల్లి ఏప్రిల్ 04(ప్రజా స్వరం): 
శంకర్ పల్లి మున్సిపల్ పరిధిలో రామంతపూర్ 
గ్రామంలో ఘనంగా ఎమ్మార్పీఎస్ శంకర్ పల్లి 
మండల అధ్యక్షుడు జన్మదిన వేడుకలు నిర్వహిం -

చడం జరిగింది‌. మరిన్నో జన్మదిన వేడుకలు ని -
ర్వహించారు. పలువురు శుభాకాంక్షలు తెలియ-
జేశారు. ఈ కార్యక్రమంలో కుటుంబ సభ్యులు 
తదితరులు పాల్గొ న్నారు.

గులాంగిరి చేసే వారికే  
పదవులు ఇస్తా రా..?:ఎంఎల్ఎ రాజాసింగ్

హైదరాబాద్ ఏప్రిల్ 04(ప్రజా స్వరం):భారతీయ జనతా 
పార్టీ (బిజెపి) తరఫున స్థాని క సంస్థల ఎమ్మెల్సీ అభ్యర్థిగా గౌతమ్ 
రావును ప్రకటించడంపై బీజేపీ సీనియర్ నేత, గోషామహల్ శా-
సనసభ్యుడు రాజాసింగ్ తీవ్ర అసంతృప్తి వ్యక్తం చేశారు. మీ పార్ల-
మెంటు నియోజకవర్గాని కి చెందిన వారికే పదవులు ఇస్తారా అని 
బిజెపి రాష్ట్ర అధ్యక్షుడు, కేంద్రమంత్రి కిషన్ రెడ్డిని ఉద్దేశించి పరో-
క్షంగా ప్రశ్నించారు. హైదరాబాద్‌లో ఇంకా బీజేపీకి అభ్యర్థు లే 
కరువయ్యారా అని ప్రశ్నించారు. గులాంగిరి చేసే వారికే పోస్టు లు, 
టిక్కెట్లు  ఇవ్వడమేమిటని నిలదీశారు. పార్టీలో ఎంత ముఖ్య నా -
యకుడైతే మాత్రం సికింద్రాబాద్ లోక్‌సభ నియోజకవర్గాని కి 
చెందిన వారికే అవకాశం ఇస్తారా అని ప్రశ్నించారు. మిగతా 
పార్లమెంట్ పరిధిలో బీజేపీ సీనియర్ నాయకులు, కార్యకర్తలు 
ఇంకెవరూ కంటికి కనిపించలేదా అని ఆగ్రహం వ్యక్తం చేశారు. 

కాగా, ఇటీవలే రాజాసింగ్ రాష్ట్ర నూతన అధ్యక్షుడి నియామకం -
పై కూడా వివాదాస్పద వ్యాఖ్యలు చేసిన సంగతి తెలిసిందే. రాష్ట్ర 
అధ్యక్ష పదవిని నిఖార్సయిన పార్టీ నేతలకు మాత్రమే ఇవ్వాలని 
కేంద్ర అధినాకయత్వానికి విజ్ఞప్తి చేశారు. కాంగ్రెస్, బీఆర్‌ఎస్ 
నేతలతో రహస్యంగా సమావేశాలు అయ్యే వారికి ఎట్టి పరిస్థితు -
ల్లో  అధ్యక్ష పదవి ఇవ్వొద్దంటూ సంచలన వ్యాఖ్యలు చేశారు. పార్టీ 
అధ్యక్షుడి కోసం పని చేసే వారికి కాకుండా పార్టీకి, కార్యకర్తల 
కోసం పనిచేసే వారికి అధ్యక్ష పదవి ఇస్తే బాగుంటుదని చేసిన 
వ్యాఖ్యలు బిజెపిలో తీవ్ర చర్చనీయాంశంగా మారాయి. దీనిపై 
పార్టీలో అంతర్గతంగా చర్చ కూడా జరిగి అది పార్టీ అధిష్టా నం 
దృష్టికి వెళ్లినట్లు  తెలిసింది. ఇప్పుడు ఏకంగా పార్టీ అధ్యక్షుడిపైనే 
పరోక్షంగా విమర్శల జోరు పెంచడంతో మరింత రచ్చ జరుగు-
తోంది.

హైదరాబాద్ సెంట్రల్  
యూనివర్సిటీలో మరో జింక మృతి

హైదరాబాద్ ఏప్రిల్ 04(ప్రజా స్వరం):హైదరాబాద్ సెంట్రల్ యూనివర్సిటీలో గత వారం 
రోజులుగా ప్రభుత్వం 400 ఎకరాల భూమిని చదును చేస్తున్న విషయం తెలిసిందే. అయితే 
గురువారం సుప్రీంకోర్టు  దానిపై స్టే విధిస్తున్నట్లు  ఉత్తర్వులు జారీ చేయడంతో ప్రభుత్వం పనులు 
ఆపింది. అప్పటి వరకు అడవి ప్రాంతంలోని చెట్లను తొలగిస్తూ భూమిని చదును చేసుకుంటూ వెళ్లిన 
బుల్డో జర్ల ధాటికి ఇప్పటికే ఒక జింక మృతి చెందగా తాజాగా మరో జింక శుక్రవారం మరో జింక 
మృతి చెందింది. పచ్చని అడవే తమ అవాసామని భావించిన వన్యప్రాణులు, పక్షులు ఇప్పుడు విల -
విలలాడుతున్నాయి. తమ ఉనికిని, అవాసాలను కోల్పోయి జనావాసాల మధ్య తీరుగుతున్నాయి. 
400 ఎకరాల భూమిలో చెట్లను తొలగించడంతో ఒక జింక యూనివర్సిటీ మైదానం వైపు వచ్చింది. 
దీంతో ఒక్కసారిగా కుక్కలు దాడి చేయడంతో ఆ జింకకు తీవ్ర గాయాలయ్యాయి. అది గమనించిన 
యూనివర్సిటీ విద్యార్థు లు, వర్సిటీ సెక్యూరిటీ వెంటనే జింకను చికిత్స నిమిత్తం నల్లగండ్లలోని వెట -
ర్నరీ హస్పిటల్‌కు తరలించారు. అక్కడ డాక్టర్ పరిశీలించి జింక మృతి చెందినట్లు  నిర్ధా రించారు. 
అక్కడ నుండి వైద్యులు పోస్టు మార్టం నిమిత్తం జింకను నానాక్‌రామ్‌గూడలోని వెటర్నరీ హస్పిటల్‌కు 
తరలించారు. హైదరాబాద్ సెంట్రల్ యూనివర్సిటీలో జంతువులు లేవని స్టేట్‌మెంట్ ఇచ్చిన రేవంత్ 
రెడ్డి సర్కార్ ఇప్పుడు జింకలు చనిపోతుంటే ఏం సమాధానం చెప్తారని ఏబివిపి విద్యార్థి సంఘాల 
నాయకులు ప్రశ్నిస్తున్నారు. పచ్చని అడవులను నాశనం చేస్తూ ప్రభుత్వం తీసుకున్న నిర్ణయానికి 
పక్షులు, జంతువులు బలి అవుతున్నాయని, దీనిని గమనించి ప్రభుత్వం తన నిర్ణయాన్ని మార్చుకో-
వాలని కోరారు.

రాష్ట్ రంలో విధ్వంస పాలన  
సాగుతున్నది:ఎంఎల్‌సి కవిత

హైదరాబాద్ ఏప్రిల్ 04(ప్రజా స్వరం):ప్రస్తుతం రాష్ట్రంలో విధ్వంసకర 
పరిపాలన జరుగుతున్నదని బిఆర్‌ఎస్ ఎంఎల్‌సి కల్వకుంట్ల కవిత ధ్వజమె-
త్తారు. నెమళ్ళు అరుస్తుంటే కన్నీళ్లు  వస్తున్నాయని, లేళ్లకు నిలువ నీడ లేకుండా 
చేస్తున్న చేస్తున్నారని ఆవేదన వ్యక్తం చేశారు. చెట్లను నరికి ప్రకృతి విధ్వంసా -
నికి పాల్పడుతున్నారంటూ కంచ గచ్చిబౌలిలో జరుగుతున్న పరిణామాలపై 
ఆవేదన వ్యక్తం చేశారు. దాశరథి శత ఉత్సవాల్లో  భాగంగా తెలంగాణ జాగృతి 
రూపొందించిన ‘ఆ చల్లని సముద్ర గర్భం’ దృశ్యగీతాన్ని శుక్రవారం నగరంలో 
సహచర ఎంఎల్‌సి దేశపతి శ్రీనివాస్‌తో కలిసి ఎంఎల్‌సి కల్వకుంట్ల కవిత 
ఆవిష్కరించారు. ఈ సందర్భంగా ఎంఎల్‌సి కవిత మాట్లాడు తూ…కెసిఆర్ 
హయాంలో తెలంగాణలో 7.7 శాతం అడవులు పెరిగాయనీ, ఇప్పుడు రాష్ట్రం -
లో చెట్లను పీకేసే పరిపాలన సాగుతున్నదని తెలిపారు. ఈ ప్రకృతి విధ్వంసానికి 
వ్యతిరేకంగా తెలంగాణ నేలమీద మరో ఉద్యమం జరుగుతున్నదని, ఈ ఉద్య-
మంలో ప్రజలంతా, విద్యార్థు లంతా భాగస్వామ్యం కావాలని పిలుపునిచ్చారు. 
కాగా, నిజాం రాజు ఎన్ని హింసలు పెట్టినా దాశరథి తెలంగాణ వాదాన్ని వద-
లలేదని కొనియాడారు. ప్రతి ప్రజా ఉద్యమంలో పాల్పంచుకున్న గొప్ప వ్యక్తి 
దాశరథి అని కీర్తించారు. తెలంగాణ ఉద్యమానికి దాశరథి రచనలు స్ఫూర్తిని-
చ్చాయనీ, పోరాటానికి దాశరథి మందుగుండు సామాగ్రిని తయారు చేశారని 
చెప్పారు. ప్రస్తుతం తెలంగాణ సోయితో పరిపాలన జరగడం లేదనీ, తెలంగాణ 
తల్లి విగ్రహాన్ని మార్చిన దౌర్భాగ్యమైన ప్రభుత్వం రాష్ట్రంలో ఉందని ఎంఎల్‌సి 
కవిత విమర్శించారు. ఈ కార్యక్రమంలో రాష్ట్ర గ్రంధాలయ సంస్థ మాజీ చైర్మన్ 
అయాచితం శ్రీధర్, మాజీ సరస్వతి పరిషత్ చైర్మన్ జూలూరి గౌరీశంకర్, 
కవి, రచయిత కాంచనపల్లి గోవర్ధన్ రాజు, జాగృతి జనరల్ సెక్రటరీ నవీన్ 
ఆచారి, యునైటెడ్ ఫూలే ఫ్రంట్ కో కన్వీనర్ బొల్లా  శివ శంకర్, పాత్రికేయు -
లు పరాంకుశం వేణుగోపాల స్వామి, రచయిత మిట్టపల్లి సురేందర్, సింగర్ 
మానుకోట ప్రసాద్, సందీప్, దర్శకులు పూర్ణ, మ్యూజిక్ డైరెక్టర్ మల్లిక్, జాగృతి 
నాయకులు శ్రీధర్ రావు తదితరులు పాల్గొ న్నారు.

యూనస్‌తో మోడీ భేటీ
నేషనల్ బ్యూరో ఏప్రిల్ 04(ప్రజా స్వరం):బంగ్లా దేశ్‌లో హిందువులతో 

సహా మైనారిటీలపై దాడులు జరగడం భారత్‌కు ఆందోళన కలిగిస్తోం-
దని, ఈ అరాచకాలపై సమగ్రంగా దర్యాప్తు జరిపి బాధ్యులపై చర్యలు 
తీసుకోవాలని బంగ్లా దేశ్ ఛీఫ్ అడ్వయిజర్ మహమ్మద్‌యూనస్‌తో భారత 
ప్రధాని నరేంద్రమోడీ ప్రస్తావించారు. బాధితులకు బంగ్లా దేశ్ ప్రభుత్వం 
భద్రత కల్పిస్తుందన్న నమ్మకంతో ఉన్నామని ప్రధాని మోడీ ఆశాభావం 
వ్యక్తం చేశారు. బిమ్‌స్టెక్ సదస్సు సందర్భంగా ఇరువురు నేతలు శుక్ర -
వారం భేటీ అయ్యారు. గత ఏడాది ఆగస్టులో  అప్పటి బంగ్లా దేశ్ ప్రధాని 
షేక్ హసీనా పదవి నుంచి వైదొలగి దేశం విడిచివెళ్లిన తరువాత భారత్, 
బంగ్లా దేశ్ నేతల మధ్య భేటీ జరగడం ఇదే మొదటిసారి. యూనస్‌తో మోడీ 
భేటీ తరువాత విదేశాంగ కార్యదర్శి విక్రం మిస్రీ ఈ వివరాలు తెలియజేశా-
రు. సుస్థిర, ప్రగతిశీల, ప్రశాంత, ప్రజాస్వామ్య బంగ్లా దేశ్‌కు తమ మద్దతు 
ఉంటుందని ప్రజలే కేంద్రంగా ఉండే సంబంధాలకు భారత్ ప్రాధాన్యం ఇస్తుం -
దని మోడీ పేర్కొనట్టు  చెప్పారు. “ బంగ్లా దేశ్‌తో సానుకూల, నిర్మాణాత్మక 
సంబంధాలను భారత్ కోరుకుంటోందని ప్రధాని తెలియజేశారు. సరిహద్దు -
ల్లో  అక్రమ వలసలను నియంత్రించాలని కోరారు. సరిహద్దు  భద్రత, సుస్థిరత 
కాపాడేందుకు చొరబాట్లను అడ్డు కోవాలని కోరారు” అని మిస్రీ తెలిపారు.

గ్రూప్‌-1 అభ్యర్థు లకు సుప్రీంకోర్టు  శుభవార్త
న్యూఢిల్లీ ఏప్రిల్ 04(ప్రజా స్వరం): 

గ్రూప్-1 అభ్యర్థు లకు సర్వోన్నత న్యాయ-
స్థా నం శుభవార్తను అందించింది. 2022లో 
దివ్యాంగుల రిజర్వేషన్లకు సంబంధించి జారీ 
చేసిన జివొ 55కు సవరణ తీసుకొస్తూ.. ఫిబ్రవ -
రి 8వ తేదీన తెలంగాణ ప్రభుత్వం జివొ 29ని 
తీసుకువచ్చిన విషయం తెలిసిందే. దీనిని రద్దు  
చేయాలని.. గ్రూప్-1 అభ్యర్థు లు సుప్రీంకోర్టు -

లో పిటిషన్ దాఖలు చేశారు. తాజాగా దీనిపై 
విచారణ చేపట్టిన సుప్రీం కోర్టు  జివొ 29 చెల్లు -
బాటు పిటిషన్‌ను కొట్టి వేసింది. దీంతో గ్రూప్‌-
1 నియామకాలకు అడ్డంకి తొలగిపోయింది. 
ఇప్పటికే టిజిపిఎస్‌సి గ్రూప్-1 జనరల్ ర్యాం-
కులను విడుదల చేసిన విషయం తెలిసిందే. 
త్వరలోనే 1:2 నిష్పత్తిలో సర్టిఫికేట్ల పరిశీలన 
జరుగనుంది.

ప్రభుత్వానికి మేము చెప్తే  వింటారా! రాజకీయాలు  
మిత్ర బంధాలు వేరు.. సీపీఐ నారాయణ

తెలంగాణ బ్యూరో ఏప్రిల్ 04(ప్రజా స్వరం):

భూముల విషయంలో ప్రభుత్వానికి మేము చెప్తే వింటారా? 
మా మాట వింటారా? మేము మా అభిప్రాయం చెప్తాం.. 
అని సీపీఐ జాతీయ కార్యదర్శి నారాయణ హాట్ కామెంట్స్ 
చేశారు. ఈ మేరకు శనివారం ఆయన ఢిల్లీలో మీడియాతో 
మాట్లా డారు. రాజకీయాలు మిత్ర బంధాలు వేరు.. ప్రస్తుత 
హెచ్‌సీయూ భూముల సమస్య వేరు అని చెప్పారు. రాజకీ-
యాల్లో  ఎవరికి ఎవరు శాశ్వత మిత్రులు కాదు.. శాశ్వత 
శత్రువులు కాదని అన్నారు. ఇందిరాగాంధీ హయాంలో 
హెచ్‌సీయూకు భూములు కేటాయించారని వివరించారు. 
భూముల ధరలు పెరగడంతో అందరి కన్ను సెంట్రల్ యూని -
వర్సిటీ భూముల పై పడిందన్నారు. వైఎస్ఆర్ ముఖ్యమంత్రి-
గా ఉన్నప్పుడు కేర్ ఆస్పత్రి యాజమాన్యం అక్కడ ఆసుపత్రి 
కోసం సహకరించాలని కోరిందని, అయితే విద్య వ్యవస్థకే 
ఆ భూములని అప్పట్లో నే మేము స్పష్టం చేశామని గుర్తుకు 
చేశారు. విద్య వ్యవస్థ విస్తృతికి ఈ భూములను ఉపయోగిం-

చాలని నారాయణ కోరారు. జనం పెరుగుతుంది కానీ, భూమి 
పెరగదు కదా, ప్రభుత్వ భూములు అమ్మ కూడదన్నారు. 
గత ప్రభుత్వాలు భుములు అమ్మారు అంటున్నారు.. వాళ్ళు 
ఇప్పుడు అపోజిషన్‌లో ఉన్నారు కదా.. చట్ట ప్రకారం ప్రభుత్వా -
నికి ఈ భూములు వచ్చాయి.. రేవంత్ రెడ్డికి భూములు ఇవ్వ-
లేదు.. అని నారాయణ వివరించారు. ప్రభుత్వం హెచ్‌సీయూ 
భూముల విషయంలో పునరాలోచించాలని, వెంటనే ఈ 
భూముల జోలికి పోమని ప్రకటించాలని డిమాండ్ చేశారు. 
యూనివర్సిటీ భూములను వ్యాపార వస్తువుగా చూడొద్దన్నా-
రు. విద్యార్థు లను కొడుతుంటే.. భూముల అమ్మే ప్రయత్నం చేస్తే 
ఊరుకుంటామా? అని నిలదీశారు. వక్ఫ్ బిల్ పై నారాయణ మా-
ట్లాడు తూ.. వక్ఫ్ బిల్లు కు ఆమోదం రావడంతో లౌకిక వ్యవస్థకు 
చీకటి రోజులు వచ్చాయని అన్నారు. రెండు సభలను బుల్డో జ్ 
చేశారని, రాజ్యాంగానికి ఏం విలువ ఉందని మండిపడ్డా రు. 
పార్లమెంటులో బిల్లు  అయినప్పటికీ కూడా బయట మా ఆందో -
ళనలు కొనసాగుతాయని ఫైర్ అయ్యారు.

మాస్ హీరోతో ‘మ్యాడ్’ డైరెక్టర్..
 హ్యాండిల్ చేయగలడా..!

ప్రదీప్ టీవీ క్రేజ్ టికెట్లు  తెంపగలదా..?

”మ్యాడ్” మూవీతో డైరెక్టర్ గా పరిచమైన కళ్యణ్ శంకర్ 
మొదటి సినిమాతోనే మంచి హిట్టు  అందుకున్నాడు. ఆ 
తరువాత చేసిన ”మ్యాడ్ 2” మూవీ సూపర్ హిట్టు  అయింది. 
అయితే ఈ సినిమాల హిట్టు తో స్టా ర్ హీరో మాస్ మహారాజ్ 
రవితేజ ను డైరెక్ట్ చేసే అవకాశం వచ్చింది. రవితేజ తో ఒక 
సూపర్ హీరో కధ చేయాలనీ డైరెక్టర్ కళ్యాణ్ ప్లా న్ చేస్తు న్నాడు. 
అయితే ఇప్పటివరకు కామెడీ మూవీస్ చేసిన కళ్యాణ్ రవితేజ 

ను హ్యాండిల్ చేస్తా డా అనే ప్రశ్నలు వస్తు న్నాయి. ప్రస్తు తం 
రవితేజ కూడా వరుస ప్లా ప్స్ తో డీలా పడ్డా డు. రవితేజ కూడా 
ఒక మంచి హిట్టు  కోసం ఎదురుచూస్తు న్నాడు. ఈ క్రమంలో 
వీరిద్దరి కంబినేషన్ లో రాబోతున్న సూపర్ హీరో సినిమా ఎలా 
ఉండబోతుంది అని ఆసక్తి నెలకొంది. అయితే డైరెక్టర్ కళ్యాణ్ 
శంకర్ మాత్రం ఈ సినిమా కథపై ఫుల్ కాన్ఫిడెంట్ గా ఉన్నట్లు  
తెలుస్తుం ది. ఈ సినిమాని రవితేజ కెరీర్ లోనే గొప్ప సినిమాగా 

ఉండాలని చూస్తు న్నాడు. అలాగే రవితేజ ను ఒక కొత్త లుక్ లో 
ప్రెజెంట్ చేస్తు న్నాడు. అయితే సూపర్ హీరో కధ కామెడీ 
సినిమాగా తీస్తా డా లేదా ఒక హై బడ్జె ట్ సీరియస్ సినిమాగా 
తీస్తా డా అని తెలియాల్సి ఉంది. ప్రస్తు తం డైరెక్టర్ ఈ సినిమా 
పోస్ట్ ప్రొడక్షన్ పనుల్లో  బిజీగా ఉన్నాడు. ఈ సినిమాని రాబోయే 
4 నెలలోనే సెట్స్ పైకి తీస్కువెళాళ్లి అని ప్లా న్ చేస్తు న్నాడు. ఈ 
సినిమాని 2026లోనే విడుదల కాబోతుంది.

ప్రదీప్ మాచిరాజు.. ఈ పేరుకు 
పరిచయం అక్కర్లేదు. బుల్లితెర ద్వారా 
అతడు ప్రతి కుటుంబానికి 
పరిచయమే. ఎన్నో టీవీ షోలలో 
యాంకర్‌గా ప్రదీప్.. అందరికీ 
సుపరిచితమే. ఒకవైపు టీవీ షోస్ 
చేస్తూ నే మరోవైపు సినిమాల్లో  కూడా 
తన అదృష్టాన్ని  పరీక్షించుకున్నాడు. 
ఇప్పటికే ‘30 రోజుల్లో  ప్రేమించడం 
ఎలా’ అనే సినిమాతో ప్రేక్షకుల 
ముందుకు వచ్చినా ఆశించిన ఫలితం 
అందుకోలేకపోయారు. కాగా ఇప్పుడు 
మరో సినిమాతో ప్రేక్షకుల ముందుకు 
రావడానికి సిద్ధమయ్యాడు. ప్రదీప్ 
నటించిన తాజాగా సినిమా ‘అక్కడ 
అమ్మాయి.. ఇక్కడ అబ్బాయి’ ఏప్రిల్ 
11న విడుదల కానుంది. ఈ 
నేపథ్యంలో ప్రదీప్‌కు ఉన్న టీవీ క్రేజ్ ఈ 
సినిమాకు ఎంత వరకు కలిసి వస్తుం ది 
అనేది కీలకంగా మారింది. ప్రదీప్ 
సొంత స్నేహితులు కొందరు కలిసి ఈ 
సినిమాను నిర్మిస్తు న్నారు. టీవీ 

ఆడియన్స్‌లో మంచి క్రేజ్ ఉన్న 
ప్రదీప్‌కు ఈ క్రేజ్ థియేటర్లలో టికెట్ల  
రూపంలో మారుతుందా? అని చర్చ 
జరుగుతోంది. 
ప్రదీప్‌కు టీవీ ఆడియన్స్‌లో ఉన్న 
క్రేజ్ గురించి ఎటువంటి సందేహం 
లేదు. ఆయన షోలు టీఆర్పీ 
రేటింగ్స్‌లో ఎప్పుడూ టాప్‌లో 
ఉంటాయి. కానీ, ఈ క్రేజ్ సినిమా 
థియేటర్లలో టికెట్ల  రూపంలో మారడం 
అంత సులభం కాదు. టీవీ ప్రేక్షకులు 
ఉచితంగా ఇంట్లో  కూర్చొని షోలు 
చూస్తా రు, కానీ సినిమా కోసం డబ్బు 
ఖర్చు చేసి థియేటర్‌కు రావాలంటే 
కంటెంట్ ఆకర్షణీయంగా ఉండాలి. 
గతంలో యాంకర్ సుమన్, రవి వంటి 
వారు సినిమాల్లో  ప్రయత్నించినప్పటికీ 
పెద్దగా సక్సెస్ కాలేకపోయారు. ప్రదీప్ 
విషయంలో ఈ సమీకరణ 
మారుతుందా అనేది ఆసక్తికరం. అది 
తెలియాలంటే ఏప్రిల్ 11 వరకు 
ఆగాల్సిందే.

క్రియేటివ్ డైరెక్టర్ సుకుమార్ దర్శకత్వంలో ఐకాన్ 
స్టా ర్ అల్లు  అర్జు న్ హీరోగా నటించిన ”పుష్ప 2” 
సినిమా గత ఏడాది విడుదలై ఘన విజయం 
సాధించింది. ఈ సినిమా ప్రపంచవ్యాప్తంగా 1,740.95 
కోట్లు  వసూల్ చేసింది. అయితే ఈ సినిమాకి సీక్వల్ గా 
పుష్ప 3 కూడా ఉంటుంది అని సినిమా చివరిలో 
డైరెక్టర్ హింట్ ఇచ్చాడు. ఈ సినిమా చివరిలో ఒక 
హీరోను వెనుక నుండి చూపించాడు. అయితే ఆ హీరో 
ఎవరా అని సోషల్ మీడియాలో చర్చలు 
జరుగుతున్నాయి. తాజాగా దీనిపై డైరెక్టర్ సుకుమార్ 
స్పందించాడు.
చెన్నైలో జరిగిన ఒక అవార్డు ల కార్యక్రమంలో.. హోస్ట్ 
”పుష్ప 3” సినిమాలో నటించిన ఆ హీరో ఎవరు అని 
అడిగాగా.. దానికి సుకుమార్ మాట్లా డుతూ.. ప్రస్తు తం 
ఆ హీరో ఎవరు అని తనకు కూడా తెలియదని 
చెప్పాడు. అయితే మీరు 2025లో కలుస్తు న్న 
సుకుమార్‌కు కూడా దాని గురించి తెలియదు. కానీ, 
2026 లో కలవబోయే సుకుమార్ ఈ ప్రశ్నకు 
సమాధానం ఇవ్వగలరు అని సుకుమార్ అన్నారు. 
అయితే ఈ సినిమాలో నాని లేదా విజయ్ 
నటిస్తు న్నారు అని సినీ వర్గా ల్లో  టాక్ నడుస్తుం ది. కానీ 
”పుష్ప 3” లో విజయ్ దేవరకొండనే నటిస్తు న్నారు అని 
బలంగా ప్రచరం జరుగుతుంది. ఈ వార్త కానీ నిజం 
అయితే అల్లు  అర్జు న్ – విజయ్ దేవరకొండ డెడ్లీ  
కాంబినేషన్ అని నెటిజన్స్ అంటున్నారు.

పుష్ప-3లో రౌడీ హీరో..!పుష్ప-3లో రౌడీ హీరో..!

స్టా ర్ హీరోయిన్ హన్సిక బాంబే హైకోర్టు ను 
ఆశ్రయించారు. తనపై నమోదైన గృహ హింస కేసు 
కొట్టి వేయాలని ఆమె కోరారు. తనపై నమోదైన 
ఎఫ్ఐఆర్‌ను క్వాష్ చేయాలంటూ క్వాష్ పిటిషన్ దాఖలు 
చేశారు. సోదరుడి భార్య ఫిర్యాదుతో హన్సికతో సహా ఆమె 
తల్లిపై గతంలో కేసు నమోదైంది. ఈ కేసుపై విచారణ చేపట్టి న  

జస్టిస్‌ సారంగ్‌ కోత్వాల్‌, జస్టిస్‌ ఎస్‌.ఎం. మోదక్‌లతో కూడిన 
ధర్మాసనం హన్సిక సోదరుడి భార్యకు నోటీసులు జారీ 

చేసింది. తదుపరి విచారణను జులై 3కు వాయిదా 
వేసింది.
హన్సిక సోదరుడు ప్రశాంత్‌ మోత్వానీ.. టీవీ 

నటి ముస్కాన్‌ జేమ్స్‌ను 2020లో వివాహం 
చేసుకున్నారు. కొన్ని కారణాల వల్ల 2022లో 
విడిపోవాలని నిర్ణయించుకున్నారు. అదే 
సమయంలో హన్సిక సహా సోదరుడు 
ప్రశాంత్‌, తల్లి జ్యోతిలపై ముస్కాన్‌ గృహ 
హింస చట్టం  కింద ఫిర్యాదు చేయడంతో 
కేసు నమోదైంది. ఈ క్రమంలో 2025 
ఫిబ్రవరిలో హన్సిక, జ్యోతిలకు 
ముంబయి సెషన్స్‌ కోర్టు  ముందస్తు  
బెయిల్‌ మంజూరు చేసింది. 
తమపై నమోదైన కేసును 
కొట్టి వేయాలని కోరుతూ 
హన్సిక, ఆమె తల్లి బాంబే 
హైకోర్టు ను 
ఆశ్రయించారు.

     హైకోర్టు కు
 హీరోయిన్ హన్సిక


